КОМИ РЕСПУБЛИКАСА ЮРАЛЫСЬЛӦН ИНДӦД
Коми Республикаын велӧдан удж нуӧдысь организацияяслӧн велӧдан удж бӧрся лицензионнӧй контроль збыльмӧдӧм серти канму удж олӧмӧ пӧртан административнӧй уджаланарт йылысь
Шуа:
1. Вынсьӧдны Коми Республикаын велӧдан удж нуӧдысь организацияяслӧн велӧдан удж бӧрся лицензионнӧй контроль збыльмӧдӧм серти канму удж олӧмӧ пӧртан административнӧй уджаланарт содтӧд серти. 
2. Лыддьыны вынтӧмӧн:
1) «Лицензиатъясӧн велӧдан удж збыльмӧдігӧн лицензионнӧй корӧмъясӧ да условиеясӧ кутчысьӧм бӧрся контроль збыльмӧдігӧн прӧверкаяс нуӧдӧм серти канму удж олӧмӧ пӧртан административнӧй уджаланарт вынсьӧдӧм йылысь» Коми Республикаса Юралысьлӧн 2011 во кӧч тӧлысь 15 лунся 136 №-а Индӧд;
2) «Лицензиатъясӧн велӧдан удж збыльмӧдігӧн лицензионнӧй корӧмъясӧ да условиеясӧ кутчысьӧм бӧрся контроль збыльмӧдігӧн прӧверкаяс нуӧдӧм серти канму удж олӧмӧ пӧртан административнӧй уджаланарт вынсьӧдӧм йылысь» Коми Республикаса Юралысьлӧн 2011 во кӧч тӧлысь 15 лунся 136 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2012 во косму тӧлысь 2 лунся 35 №-а Индӧд. 
3. Тайӧ Индӧдыс вынсялӧ сійӧс официальнӧя йӧзӧдӧмсянь 10 лун кольӧм бӧрын. 
Коми Республикаса Юралысь                                                           С. Гапликов
Сыктывкар
2017 вося моз тӧлысь 16 лун
81 №
ВЫНСЬӦДӦМА
Коми Республикаса Юралысьлӧн 
2017 во моз тӧлысь 16 лунся 81 №-а Индӧдӧн
(содтӧд)
Коми Республикаын велӧдан удж нуӧдысь организацияяслӧн велӧдан удж бӧрся лицензионнӧй контроль збыльмӧдӧм серти 
канму удж олӧмӧ пӧртан 
АДМИНИСТРАТИВНӦЙ УДЖАЛАНАРТ
І. Панас
1. Организацияяслӧн, кодъяс збыльмӧдӧны Коми Республикаын велӧдан удж (организацияяс кындзи, кутшӧмъясӧс индӧма «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ  №-а Федеральнӧй оланпасын 6 статьяса 1 юкӧнлӧн 7 пунктын), велӧдан удж бӧрся лицензионнӧй контроль збыльмӧдӧм серти канму удж олӧмӧ пӧртан административнӧй уджаланарт (водзӧ — Уджаланарт) индӧ Коми Республикаса велӧдан, наука да том йӧз политика министерствоӧн (водзӧ – Министерство) индӧм канму удж олӧмӧ пӧртігӧн административнӧй процедураяслысь да административнӧй вӧчӧмторъяслысь кадколастъяссӧ да сьӧрсьӧн-бӧрсьӧн мунанногсӧ.
Канму уджлӧн ним
2. Организацияяслӧн, кодъяс збыльмӧдӧны Коми Республикаын велӧдан удж (организацияяс кындзи, кутшӧмъясӧс индӧма «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ  №-а Федеральнӧй оланпасын 6 статьяса 1 юкӧнлӧн 7 пунктын), велӧдан удж бӧрся лицензионнӧй контроль збыльмӧдӧм серти канму удж (водзӧ — канму удж). 
Канму уджсӧ збыльмӧдысь олӧмӧ пӧртысь власьт органлӧн ним
3. Канму уджыс збыльмӧдсьӧ Министерствоӧн. 
4. Канму уджыс веськыда збыльмӧдсьӧ Министерстволӧн тэчас юкӧдулӧн - Коми Республикаса велӧдан, наука да том йӧз политика министерстволӧн Велӧдан юкӧнын дӧзьӧр да контроль серти веськӧдланінӧн (водзӧ - Веськӧдланін).
Канму удж збыльмӧдӧмсӧ ладмӧдысь нормативнӧй инӧда акт лыддьӧг
5. Канму уджсӧ збыльмӧдӧны:
1) Россия Федерацияса административнӧй инӧд торкалӧмъяс йылысь 2001 во ӧшым тӧлысь 30 лунся 195-ФЗ №-а кодекс серти (Россия Федерацияса оланпастэчас чукӧр, 2002, 1 № (1 ю.), 1 ст.);
2) «Олысьяслӧн санитарнӧй да эпидемиологическӧй сӧстӧмлун йылысь» 1999 во рака тӧлысь 30 лунся 52-ФЗ №-а Федеральнӧй оланпас серти (Россия Федерацияса оланпастэчас чукӧр, 1999, 14 №, 1650 ст.);
3) «Россия Федерацияса гражданалысь шыӧдчӧмъяс видлалан пӧрадок йылысь» 2006 во ода-кора тӧлысь 2 лунся 59-ФЗ №-а Федеральнӧй оланпас серти (Россия Федерацияса оланпастэчас чукӧр, 2006, 19 №, 2060 ст.);
4) «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпас серти (Россия Федерацияса оланпастэчас чукӧр, 2008, 52 № (1 ю.), 6249 ст.);
5) «Торъя удж сикас лицензируйтӧм йылысь» 2011 во ода-кора тӧлысь 4 лунся 99-ФЗ №-а Федеральнӧй оланпасӧн (Россия Федерацияса оланпастэчас чукӧр, 2011, 19 №, 2716 ст.);
6) «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпасӧн (Россия Федерацияса оланпастэчас чукӧр, 2012, 53 № (1 ю.), 7598 ст.);
7) «Канму уджъяс збыльмӧдан административнӧй уджаланартъяс да канму услугаяс сетан административнӧй уджаланартъяс дасьтӧм да вынсьӧдӧм йылысь» Россия Федерацияса Веськӧдлан котырлӧн 2011 во ода-кора тӧлысь 16 лунся 373 №-а шуӧм серти (Россия Федерацияса оланпастэчас чукӧр, 2011, 22 №, 3169 ст.);
8) «Канму контроль (дӧзьӧр) збыльмӧдӧм вылӧ уполномочитӧм органъясӧн, муниципальнӧй контроль збыльмӧдысь органъясӧн контроль серти мероприятиеяс нуӧдны корӧм экспертъясӧс аттестуйтӧм йылысь» Россия Федерацияса Веськӧдлан котырлӧн 2014 во сора тӧлысь 10 лунся 636 №-а шуӧм серти (Россия Федерацияса оланпастэчас чукӧр, 2014, 29 №, 4142 ст.);
9) «Йӧзлысь дзоньвидзалун видзан юкӧнын, велӧдан да социальнӧй юкӧнын юридическӧй кывкутысьяслӧн да асшӧр уджалысьяслӧн, кодъяс серти нуӧдӧны план серти прӧверкаяс урчитӧм тшӧкыдлун серти, удж сикас лыддьӧг вынсьӧдӧм йылысь» Россия Федерацияса Веськӧдлан котырлӧн 2009 во вӧльгым тӧлысь 23 лунся 944 №-а шуӧм серти (Россия Федерацияса оланпастэчас чукӧр, 2009, 48 №, 5824 ст.);
10) «Канму контроль (дӧзьӧр) збыльмӧдысь органъясӧн да муниципальнӧй контроль збыльмӧдысь органъясӧн юридическӧй кывкутысьяс да асшӧр уджалысьяс серти план серти прӧверкаяс нуӧдан быдвося планъяс лӧсьӧдан правилӧяс вынсьӧдӧм йылысь» Россия Федерацияса Веськӧдлан котырлӧн 2010 во лӧддза-номъя тӧлысь 30 лунся 489 №-а шуӧм серти (Россия Федерацияса оланпастэчас чукӧр, 2010, 28 №, 3706 ст.);
11) «Велӧдан удж лицензируйтӧм йылысь положение вынсьӧдӧм йылысь» Россия Федерацияса Веськӧдлан котырлӧн 2013 во йирым тӧлысь 28 лунся 966 №-а шуӧм серти (Россия Федерацияса оланпастэчас чукӧр, 2013, 44 №, 5764 ст.);
12) «Прӧверкаяслысь ӧтувъя реестр лӧсьӧдан да нуӧдан правилӧяс йылысь» Россия Федерацияса Веськӧдлан котырлӧн 2015 во косму тӧлысь 28 лунся 415 №-а шуӧм серти (Россия Федерацияса оланпастэчас чукӧр, 2015, 19 №, 2825 ст.);
13) «План серти прӧверкаяс нуӧдан быдвося планысь юридическӧй кывкутысьяс, асшӧр уджалысьяс серти прӧверка киритӧм йылысь заявление сетан да видлалан правилӧяс вынсьӧдӧм йылысь да Россия Федерацияса Веськӧдлан котырлӧн 2010 во лӧддза-номъя тӧлысь 30 лунся 489 №-а шуӧмӧ вежсьӧмъяс пыртӧм йылысь» Россия Федерацияса Веськӧдлан котырлӧн 2015 во вӧльгым тӧлысь 26 лунся 1268 №-а шуӧм серти (Россия Федерацияса оланпастэчас чукӧр, 2015, 49 №, 6954 ст.);
14) «Быть колана корӧмъяс торкавны позьтӧмлун йылысь ӧлӧдантор лӧсьӧдан да ыстан, юридическӧй кывкутысьӧн, асшӧр уджалысьӧн татшӧм ӧлӧдантор вылӧ паныд кывъяс сетан да найӧс видлалан, татшӧм ӧлӧдантор збыльмӧдӧм йылысь уведомление сетан правилӧяс вынсьӧдӧм йылысь» Россия Федерацияса Веськӧдлан котырлӧн 2017 во урасьӧм тӧлысь 10 лунся 166 №-а шуӧм серти (Россия Федерацияса оланпастэчас чукӧр, 2017, 8 №, 1239 ст.);
15) «Прӧверитан листъяс (контрольнӧй юалӧмъяс список) дасьтӧм да вынсьӧдӧм дорӧ ӧтувъя корӧмъяс вынсьӧдӧм йылысь» Россия Федерацияса Веськӧдлан котырлӧн 2017 во урасьӧм тӧлысь 13 лунся 177 №-а шуӧм серти (Россия Федерацияса оланпастэчас чукӧр, 2017, 9 №, 1359 ст.);
16) «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслысь положениеяс збыльмӧдӧм йылысь» Россия Федерацияса экономика сӧвмӧдан министерстволӧн 2009 во косму тӧлысь 30 лунся 141 №-а тшӧктӧд серти (Российскӧй газет, 2009, 85 №);
17) «Коми Республикаса велӧдан, наука да том йӧз политика министерство йылысь» Коми Республикаса Веськӧдлан котырлӧн 2016 во вӧльгым тӧлысь 1 лунся 520 №-а шуӧм серти (Коми Республикаса канму власьт органъяслӧн индӧд-тшӧктӧмъяс, 2016, 19 №, 287 ст.);
18) «Велӧдан юкӧнын канму контроль (дӧзьӧр), лицензионнӧй контроль нуӧдігӧн контроль серти мероприятиеясын участвуйтӧмкӧд йитӧдын экспертъясӧс да экспертнӧй организацияясӧс корӧм вылӧ уджалан вынйӧрлысь нормативъяс вынсьӧдӧм йылысь» Коми Республикаса велӧдан да том йӧз политика министерстволӧн 2016 во сора тӧлысь 14 лунся 232  №-а тшӧктӧд серти.
Объектъяс, кутшӧмъяс серти збыльмӧдӧны канму удж
6. Канму уджсӧ збыльмӧдӧны Министерстволӧн компетенцияын Коми Республикаын меститчӧм организацияяс серти, кодъяс нуӧдӧны велӧдан удж (организацияяс кындзи, кутшӧмъясӧс индӧма «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ  №-а Федеральнӧй оланпасын 6 статьяса 1 юкӧнлӧн 7 пунктын) (водзӧ — велӧдан удж нуӧдысь организацияяс). 
Велӧдан удж нуӧдысь организацияяслӧн велӧдан удж серти лицензионнӧй контроль улӧ веськалантор 
7. Велӧдан удж нуӧдысь организацияяслӧн велӧдан удж серти лицензионнӧй контроль улӧ веськаланторйӧн (водзӧ – лицензионнӧй контроль) лоӧ велӧдан удж нуӧдысь организацияясӧн велӧдан удж нуӧдысь лицензионнӧй корӧмъяс торкалӧмысь ӧлӧдӧм, найӧс эрдӧдӧм да дугӧдӧм (водзӧ – лицензионнӧй корӧмъяс). 
8. Канму удж олӧмӧ пӧртӧмӧ пырӧ лицензионнӧй контроль збыльмӧдӧм, мый котыртӧны да нуӧдӧны:
лицензионнӧй корӧмъяс торкалӧмысь ӧлӧдӧм серти мероприятиеяс отсӧгӧн;
контроль серти мероприятиеяс отсӧгӧн, кутшӧмъясӧс нуӧдігӧн Министерстволы оз ков ӧтув уджавны велӧдан удж нуӧдысь организацияяскӧд; 
план серти да планысь ӧтдор прӧверкаяс отсӧгӧн;
эрдӧдӧм торкалӧмъяслысь бӧртасъяс дугӧдан да (либӧ) бырӧдан мераяс примитӧм отсӧгӧн, кутшӧмъясӧс урчитӧма Россия Федерацияса оланпастэчасӧн.
Экспертъясӧс да экспертнӧй организацияясӧс лицензионнӧй контроль серти мероприятиеяс нуӧдны корӧм
9. Лицензионнӧй контроль серти мероприятиеяс нуӧдны корӧны экспертнӧй организацияясӧс (юридическӧй кывкутысьясӧс да асшӧр уджалысьясӧс), кодъясӧс аккредитуйтӧма Аккредитациялӧн национальнӧй системаын аккредитуйтӧм йылысь Россия Федерацияса оланпастэчас серти, да экспертъясӧс (граждана, кодъяс оз лоны асшӧр уджалысьясӧн), кодъясӧс Министерство аккредитуйтӧма Россия Федерацияса Веськӧдлан котырӧн урчитӧм пӧрадокын сы могысь, медым корны найӧс нуӧдны контроль серти мероприятиеяс. 
Лицензионнӧй контроль збыльмӧдігӧн чина йӧзлӧн 
инӧдъяс да кывкутана могъяс
10. Министерствоса чина йӧз, кодъясӧс уполномочитӧма нуӧдны прӧверкаяссӧ, лицензионнӧй контроль серти мероприятиеяс нуӧдӧм могысь вермӧны:
1) ветлыны велӧдлан удж нуӧдысь организацияӧ Россия Федерацияса оланпастэчасӧн урчитӧм пӧрадокын прӧверка нуӧдӧм йылысь Министерствоса тшӧктӧд копия да служебнӧй эскӧданпас петкӧдлӧмӧн;
2) корны велӧдан удж нуӧдысь организациялысь документъяс да мукӧд тӧдмӧг, кутшӧмъясӧс петкӧдлӧмсӧ урчитӧма Россия Федерацияса оланпастэчасӧн, прӧверкакӧд йитчӧм юалӧмъяс серти;
3) тӧдмасьны документъясӧн, кутшӧмъяс йитчӧмаӧсь прӧверкалӧн шӧр могъяскӧд, могъяскӧд да прӧвеританторкӧд;
4) видлавны мутассӧ, а сідзжӧ велӧдан удж нуӧдысь организацияӧн удж нуӧдігӧн вӧдитчан зданиесӧ, стрӧйбасӧ, сооружениесӧ, жырсӧ, оборудованиесӧ;
5) видзӧдны велӧдан удж нуӧдӧм бӧрся; 
6) сёрнитны велӧдан удж нуӧдысь организацияын велӧдчысьяскӧд, налӧн бать-мамкӧд (оланпас серти петкӧдлысьяскӧд), велӧдан удж нуӧдысь организацияса уджалысьяскӧд прӧверкакӧд йитчӧм юалӧмъяс серти, босьтны уджалысьяслысь гӧгӧрвоӧдӧмъяс, сы лыдын гижӧмӧн. Тыр арлыдтӧм велӧдчысьяскӧд сёрнитӧны налӧн бать-мам (оланпас серти петкӧдлысьяс) дырйи;
7) анализируйтны, эм-ӧ велӧдан удж нуӧдысь организацияӧн «Ӧтуввез» юӧртан да телекоммуникация везйын официальнӧй сайт вылын, а сідзжӧ Россия Федерацияса оланпастэчаслӧн корӧмъяс серти мӧд ногӧн йӧзӧдӧм юӧр да збыль-ӧ сійӧ.
11. Министерствоса чина йӧз, кодъясӧс уполномочитӧма прӧверка нуӧдӧм вылӧ, прӧверка нуӧдігӧн оз вермыны: 
1) прӧверитны муниципальнӧй инӧда актъясӧн урчитӧм быть колана корӧмъяс да корӧмъяс збыльмӧдӧмсӧ сэк, кор татшӧм корӧмъясыс оз пырны Министерстволӧн уджмогъясӧ, кодлӧн нимсянь уджалӧны тайӧ чина йӧзыс;
2) прӧверитны СССР-са да РСФСР-са олӧмӧ пӧртысь власьт органъяслӧн нормативнӧй инӧда актъясӧн урчитӧм корӧмъяс збыльмӧдӧмсӧ, а сідзжӧ нормативнӧй документъяслысь корӧмъяс збыльмӧдӧмсӧ, кутшӧмъясӧн быть вӧдитчӧмсӧ абу урчитӧма Россия Федерацияса оланпастэчасӧн;
3) нуӧдны план серти либӧ планысь ӧтдор ветлӧмӧн прӧверка сэк, кор сійӧс нуӧдігӧн абу велӧдан удж нуӧдысь организацияса юрнуӧдысь, мукӧд чина морт либӧ сійӧс уполномочитӧм петкӧдлысь, сы кындзи, кор татшӧм прӧверкасӧ нуӧдӧны «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпасын 10 статьялӧн 2 юкӧнса 2 пунктлӧн «б» пунктулын индӧм подув серти;
4) корны сетны документъяс, юӧр сэк, кор найӧ оз лоны прӧверитан объектъясӧн либӧ оз лоны прӧвеританторйӧн, а сідзжӧ босьтны татшӧм документъяслысь оригиналъяс;
5) паськӧдны прӧверка нуӧдӧм бӧрын босьтӧм юӧр да канму, коммерческӧй, служебнӧй, оланпасӧн видзан мукӧд гуся юӧр, Россия Федерацияса оланпастэчасӧн урчитӧм случайяс кындзи;
6) нюжӧдны прӧверка нуӧдан урчитӧм кадколастъяс;
7) сетны велӧдан удж нуӧдысь организацияяслы налӧн тшӧт весьтӧ лицензионнӧй контроль серти мероприятиеяс нуӧдӧм йылысь предписаниеяс либӧ вӧзйӧмъяс;
8) корны велӧдан удж нуӧдысь организациялысь сетны документъяс да (либӧ) юӧръяс, разрешительнӧй документъяс пыртӧмӧн, кутшӧмъясӧн вӧдитчӧны мукӧд канму орган, меставывса асвеськӧдлан орган либӧ канму органъяслӧн либӧ меставывса асвеськӧдлан органъяслӧн ведомствоувса организация, кодъясӧс пыртӧма Россия Федерацияса Веськӧдлан котырӧн урчитӧм лыддьӧгӧ;
9) корны велӧдан удж нуӧдысь организациялысь сетны документъяс, юӧр прӧверка нуӧдны заводитан кадпасӧдз. Прӧверка нуӧдӧм йылысь тшӧктӧд примитӧм бӧрын Министерство вермӧ корны колана документъяс да (либӧ) юӧр ведомствокостса юӧрӧн йитчӧм серти.
12. Министерствоса чина йӧзлы, кодъясӧс уполномочитӧма нуӧдӧны прӧверкасӧ, прӧверка нуӧдігӧн быть колӧ:
1) ас кадӧ да тырвыйӧ пӧртны олӧмӧ Россия Федерацияса оланпастэчас серти сетӧм уджмогъяс лицензионнӧй корӧмъяс торкалӧмысь найӧс ӧлӧдӧм, эрдӧдӧм да дугӧдӧм серти;
2) кутчысьны Россия Федерацияса оланпастэчасӧ, велӧдан удж нуӧдысь организацияяслӧн, кодъяс серти нуӧдӧны прӧверкасӧ, инӧдъясӧ да оланпас серти интересъясӧ;
3) нуӧдны прӧверкасӧ сійӧс нуӧдӧм йылысь Министерстволӧн тшӧктӧд подув вылын сылӧн мог серти;
4) нуӧдны прӧверкасӧ сӧмын служебнӧй кывкутана могъяс збыльмӧдігӧн, ветлӧмӧн прӧверкасӧ – сӧмын служебнӧй эскӧданпасъяс, прӧверка нуӧдӧм йылысь Министерстволысь тшӧктӧд копияяс да тайӧ Уджаланартын 49.2 пунктын урчитӧм случайясын прӧверка нуӧдӧмсӧ сӧгласуйтӧм йылысь документ копияяс петкӧдлӧмӧн;
5) оз ков вӧчны мытшӧд велӧдан удж нуӧдысь организацияса юрнуӧдысьлы, мукӧд чина мортлы либӧ сійӧс уполномочитӧм петкӧдлысьлы лоны прӧверка нуӧдігӧн да сетны прӧвеританторкӧд йитчӧм юалӧмъяс серти гӧгӧрвоӧдӧмъяс;
6) сетны велӧдан удж нуӧдысь организацияса юрнуӧдысьлы, мукӧд чина мортлы либӧ сійӧс уполномочитӧм петкӧдлысьлы, коді эм прӧверка нуӧдігӧн, прӧвеританторйӧ пырысь юӧр да документъяс;
7) тӧдмӧдны велӧдан удж нуӧдысь организацияса юрнуӧдысьӧс, мукӧд чина мортӧс либӧ сійӧс уполномочитӧм петкӧдлысьӧс прӧверкалӧн бӧртасъясӧн, ведомствокостса юӧрӧн йитчӧм серти босьтӧм документъясӧн да (либӧ) юӧрӧн;
8) торкалӧмъяс эрдӧдӧм дырйи примитан мераяс урчитігӧн тӧд вылын кутны лӧсялӧны-ӧ индӧм мераясыс торкалӧмъяслӧн сьӧкыдлунлы, йӧзлӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн тӧдчана, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, вӧр-ва да техногеннӧй сяма виччысьтӧмторъяс артмӧмлы налӧн лоны вермана опасносьтлы, а сідзжӧ оз позь лэдзны гражданалысь, сы лыдын асшӧр уджалысьяслысь, юридическӧй кывкутысьяслысь, инӧдъяс да оланпас серти интересъяс подулавтӧг дзескӧдӧмсӧ;
9) эскӧдны ассьыс вӧчӧмторъяссӧ велӧдан удж нуӧдысь организацияясӧн найӧс обжалуйтігӧн Россия Федерацияса оланпастэчасӧн урчитӧм пӧрадокын;
10) кутчысьны Россия Федерацияса оланпастэчасӧн урчитӧм прӧверка нуӧдан кадколастъясӧ;
11) оз ков корны велӧдан удж нуӧдысь организацияяслысь документъяс да мукӧд тӧдмӧг, кутшӧмъясӧс абу урчитӧма Россия Федерацияса оланпастэчасӧн;
12) ветлӧмӧн прӧверка нуӧдны заводиттӧдз велӧдан удж нуӧдысь организацияса юрнуӧдысьлӧн, мукӧд чина мортлӧн либӧ сійӧс уполномочитӧм петкӧдлысьлӧн корӧм серти тӧдмӧдны найӧс административнӧй уджаланартлӧн положениеясӧн, мый серти нуӧдӧны прӧверкасӧ;
13) гижны нуӧдӧм прӧверка йылысь прӧверкаяслӧн учёт нуӧдан журналын (сэк, кор сійӧ эм);
14) сэк, кор эрдӧдӧны прӧверка нуӧдігӧн велӧдан удж нуӧдысь организацияясӧн лицензионнӧй корӧмъяс серти торкалӧмъяс, прӧверка нуӧдысь Министерствоса чина йӧзлы Россия Федерацияса оланпастэчасӧн урчитӧм уджмогъяс серти колӧ:
а) сетны велӧдан удж нуӧдысь организациялы эрдӧдӧм торкалӧмъяс бырӧдӧм йылысь предписание найӧс бырӧдан кадколастъяс индӧмӧн да (либӧ) йӧзлӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн тӧдчана, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канму безопасносьтлы, торъя йӧзлӧн да юридическӧй кывкутысьяслӧн эмбурлы, канму либӧ муниципальнӧй эмбурлы лёктор вӧчӧмысь видзчысян, вӧр-ва да техногеннӧй сяма виччысьтӧмторъясысь ӧлӧдан мероприятиеяс, а сідзжӧ федеральнӧй оланпасъясӧн урчитӧм мукӧд мероприятие нуӧдӧм йылысь предписание;
б) примитны мераяс эрдӧдӧм торкалӧмъяс бырӧдӧм бӧрся видзӧдӧм серти, наысь ӧлӧдӧм, гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, лоны вермана лёктор вӧчӧмысь видзчысьӧм серти, канмулысь безопасносьт могмӧдӧм серти, вӧр-ва да техногеннӧй сяма виччысьтӧмторъясысь ӧлӧдӧм серти, а сідзжӧ сійӧ йӧзсӧ, кодъяс лэдзисны эрдӧдӧм торкалӧмъяссӧ, кывкутӧмӧ кыскӧм серти;
в) лӧсьӧдны административнӧй инӧд торкалӧм йылысь сёрнигижӧд, кутшӧмсӧ урчитӧма Россия Федерацияса административнӧй инӧд торкалӧмъяс йылысь кодекслӧн 19.20 статьяӧн Россияса Федерацияса административнӧй инӧд торкалӧмъяс йылысь кодексӧн урчитӧм пӧрадокын. 
13. Прӧверка нуӧдігӧн кӧ казялӧма, мый велӧдан удж нуӧдысь организациялӧн, сылӧн филиаллӧн, петкӧдланінлӧн, тэчас юкӧдувлӧн, уджыс, наӧн зданиеяс, стрӧйбаяс, сооружениеяс, жыръяс, оборудование, татшӧм сяма объектъяс, транспорт средствояс уджӧдӧмыс, наӧн вӧчан да вузалан вузӧсыс (вӧчан уджъясыс, сетан услугаясыс) вермӧны веськыда вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, та лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, артмӧдны вӧр-ва да техногеннӧй сяма виччысьтӧмторъяс либӧ татшӧм лёкторсӧ вӧчӧма нин, Министерстволы дзик пыр колӧ примитны мераяс, медым видзчысьны лёктор вӧчӧмысь либӧ дугӧдны сійӧс, велӧдан удж нуӧдысь организациялысь, сылӧн филиаллысь, сійӧс петкӧдланінлысь, тэчас юкӧдувлысь уджсӧ недыр кад кежлӧ дугӧдлӧм выйӧдз, Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын, вузалӧмысь прӧдукция босьтӧм выйӧдз, кутшӧм вермӧ вӧчны лёктор гражданалӧн олӧмлы, дзоньвидзалунлы да гӧгӧртаслы, да быдсикас лӧсялана ногӧн юӧртны гражданалы, а сідзжӧ мукӧд юридическӧй кывкутысьяслы, асшӧр уджалысьлы лёктор вӧчан грӧз йылысь да сыысь видзчысян ногъяс йылысь.
14. Велӧдлан удж нуӧдысь организацияса юрнуӧдысь, мукӧд чина морт либӧ сійӧс уполномочитӧм петкӧдлысь прӧверка нуӧдігӧн вермӧны:
1) веськыда лоны прӧверка нуӧдігӧн, сетны гӧгӧрвоӧдӧмъяс прӧвеританторкӧд йитчӧм юалӧмъяс серти;
2) босьтны Министерстволысь, сылӧн чина йӧзлысь прӧвеританторкӧд йитчӧм юӧр да кутшӧмӧс сетӧмсӧ урчитӧма «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпасӧн;
3) тӧдмасьны документъясӧн да (либӧ) юӧрӧн, кутшӧмъясӧс босьтіс Министерство ведомствокостса юӧрӧн йитчӧм серти мукӧд канму органсянь, меставывса асвеськӧдлан органсянь либӧ канму органъяслӧн либӧ меставывса асвеськӧдлан органъяслӧн ведомствоувса организацияяссянь, кодъяс вӧдитчӧны тайӧ документъясӧн да (либӧ) юӧрӧн;
4) сетны Министерствоӧ ас кӧсйӧм серти документъяс да (либӧ) юӧр, кутшӧмъясӧс корӧны ведомствокостса юӧрӧн йитчӧм серти;
5) тӧдмасьны прӧверкалӧн бӧртасъясӧн да индыны прӧверка актын прӧверкалӧн бӧртасъясӧн аслас тӧдмасьӧм йылысь, накӧд сӧгласлун либӧ сӧгластӧмлун йылысь, а сідзжӧ Министерствоса чина йӧзлӧн торъя вӧчӧмторъясӧн;
6) гижӧмӧн сетны Министерствоӧ прӧверка акт серти да (либӧ) велӧдан удж нуӧдысь организациялы велӧдчӧм йылысь ставнас оланпастэчасса либӧ сылӧн торъя положениеясса корӧмъяс серти эрдӧдӧм торкалӧмъяс бырӧдӧм йылысь Министерстволысь сетӧм предписание серти паныд кывъяс прӧверка акт босьтан кадпассянь 15 лун чӧжӧн сэк, кор абу сӧгласӧсь фактъясӧн, выводъясӧн, вӧзйӧмъясӧн, кутшӧмъясӧс гижӧма прӧверка актын, либӧ сетӧм предписаниеӧн. Та дырйи велӧдан удж нуӧдысь организация вермӧ пуктыны татшӧм паныд кывъяс дорӧ документъяс, кутшӧмъяс эскӧдӧны татшӧм паныд кывъяс подулалӧмсӧ, либӧ налысь эскӧдӧм копияяссӧ либӧ сӧгласуйтӧм кадколастӧ сетны найӧс Министерствоӧ. Индӧм документъяссӧ вермӧны ыстыны электроннӧй документъясӧн (электроннӧй документъяс чукӧрӧн), кутшӧмъясӧс кырымалӧма организацияӧс уполномочитӧм петкӧдлысьлӧн квалифицируйтӧм вынсьӧдӧм электроннӧй кырымпасӧн;
7) обжалуйтны Министерствоса чина йӧзлысь вӧчӧмторъяссӧ (вӧчтӧмторъяссӧ), кутшӧмъяс лоисны велӧдан удж нуӧдысь организациялысь прӧверка дырйи инӧдъяссӧ торкалан помкаӧн, административнӧй да (либӧ) ёрдӧн урчитӧм пӧрадокын Россия Федерацияса оланпастэчас серти;
8) дорйыны ассьыс инӧдъяссӧ да (либӧ) оланпас серти интересъяссӧ Россия Федерацияса оланпастэчасӧн урчитӧм пӧрадокын;
9) корны Россия Федерацияса Президент бердын асшӧр уджалысьяслысь инӧдъяс торъя дорйысьӧс да Коми Республикаын асшӧр уджалысьяслысь инӧдъяс торъя дорйысьӧс участвуйтны прӧверкаын;
10) бергӧдны лёктор, кутшӧмӧс вӧчисны лицензионнӧй контроль збыльмӧдігӧн. Велӧдан удж нуӧдысь организациялы Министерствоса чина йӧзлӧн вӧчӧмторъяс (вӧчтӧмторъяс), кутшӧмъясӧс шуисны Россия Федерацияса оланпастэчасӧн урчитӧм пӧрадокын инӧдлы лӧсявтӧмӧн, понда артмӧм лёкторсӧ колӧ бергӧдны сьӧмкуд сьӧм тшӧт весьтӧ гражданскӧй оланпастэчас серти. Велӧдан удж нуӧдысь организациялы Министерствоса чина йӧзлӧн инӧдлы лӧсялана вӧчӧмторъяс понда вӧчӧм лёкторсӧ бергӧдны оз ков, федеральнӧй оланпасъясӧн урчитӧм случайяс кындзи.
15. Велӧдан удж нуӧдысь организацияяс вермӧны нуӧдны прӧверкаяслысь учёт нуӧдан журнал типӧвӧй форма серти, кутшӧмӧс урчитӧма «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслысь положениеяс збыльмӧдӧм йылысь» Россия Федерацияса экономика сӧвмӧдан министерстволӧн 2009 во косму тӧлысь 30 лунся 141 №-а тшӧктӧдӧн.
16. Велӧдан удж нуӧдысь организацияяслы быть колӧ могмӧдны, медым юрнуӧдысьяс, мукӧд чина йӧз либӧ асланыс уполномочитӧм петкӧдлысьяс вӧліны прӧверкаяс нуӧдігӧн.
17. Велӧдан удж нуӧдысь организацияса юрнуӧдысьлы, мукӧд чина мортлы либӧ сійӧс уполномочитӧм петкӧдлысьлы быть колӧ:
1) сетны Министерствоса чина йӧзлы, кодъяс нуӧдӧны ветлӧмӧн прӧверка, позянлун тӧдмасьны ветлӧмӧн прӧверкалӧн шӧр могъясӧн, могъясӧн да прӧвеританторкӧд йитчӧм документъясӧн;
2) лэдзны ветлӧмӧн прӧверка нуӧдысь Министерствоса чина йӧзӧс да ветлӧмӧн прӧверкаӧ пырӧдчысь экспертъясӧс, экспертнӧй организацияясӧс петкӧдлысьясӧс мутасӧ, велӧдан удж нуӧдысь организацияӧн уджалігӧн вӧдитчан зданиеясӧ, стрӧйбаясӧ, сооружениеясӧ, жыръясӧ, вӧдитчан оборудование, татшӧмсяма объектъяс, транспорт средствояс дорӧ;
3) оз позь вӧчны мытшӧд Министерствоса чина йӧзлы прӧверка нуӧдігӧн.
18. Велӧдан удж нуӧдысь организацияяс, велӧдан удж нуӧдысь организацияясӧс уполномочитӧм петкӧдлысьяс, кодъяс торкисны «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпассӧ, лицензионнӧй корӧмъяссӧ, подувтӧг вӧчӧны мытшӧдъяс прӧверка нуӧдӧмлы, кодъяс ӧтдортчӧны прӧверкаяс нуӧдӧмысь да (либӧ) кодъяс урчитӧм кадколастӧ оз пӧртны олӧмӧ лицензионнӧй корӧмъяс серти эрдӧдӧм торкалӧмъяссӧ бырӧдӧм йылысь Министерстволысь предписаниеяссӧ, кывкутӧны Россия Федерацияса оланпастэчас серти.
Канму удж збыльмӧдан бӧртасъяссӧ опишитӧм
19. Канму уджсӧ збыльмӧдан бӧртасӧн лоӧны:
1) велӧдан удж нуӧдысь организацияяс прӧверитан бӧртасъяс серти акт;
2) сэк, кор эрдӧдӧма лицензионнӧй корӧмъяс серти торкалӧмъяс:
а) велӧдан удж нуӧдысь организацияясӧн лицензионнӧй корӧмъяс серти эрдӧдӧм торкалӧмъяссӧ бырӧдӧм йылысь предписание (водзӧ – предписание) сійӧс збыльмӧдан кадколастъяс индӧмӧн;
б) административнӧй инӧд торкалӧм йылысь делӧ панӧм Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын;
3) сэк, кор велӧдан удж нуӧдысь организация юӧртӧ лицензионнӧй корӧмъяс серти торкалӧмъяс бырӧдӧм йылысь: 
а) прӧверка акт, мый индӧ сетӧм предписание олӧмӧ пӧртӧмсӧ/ олӧмӧ пӧрттӧмсӧ;
б) сетӧм предписание олӧмӧ пӧртӧм/олӧмӧ пӧрттӧм йылысь уведомление;
4) сэк, кор урчитӧма «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпасӧн, Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын административнӧй инӧд торкалӧмъяс йылысь делӧ панӧм;
5) сэк, кор ёрд примитӧ велӧдан удж нуӧдысь организацияӧс да (либӧ) тайӧ организацияса чина йӧзӧс урчитӧм кадколастӧ предписание олӧмӧ пӧрттӧмысь административнӧй кывкутӧмӧ кыскӧм йылысь помшуӧм:
а) велӧдан удж нуӧдысь организацияясӧн лицензионнӧй корӧмъяс серти эрдӧдӧм торкалӧмъяс бырӧдӧм йылысь предписание, кутшӧмӧс сетӧма выль пӧв, сійӧс збыльмӧдан кадколастъяс индӧмӧн да ёрдлӧн помшуӧм оланпас серти вынсялан лунсянь сутки чӧжӧн выль пӧв сетӧм предписание збыльмӧдан кадколаст вылӧ велӧдан удж нуӧдӧм вылӧ лицензиялысь вынсӧ дугӧдлӧм;
б) велӧдан удж нуӧдысь организацияӧ примитӧмсӧ дугӧдӧм;
6) сэк, кор велӧдан удж нуӧдысь организация юӧртӧ лицензионнӧй корӧмъяс серти торкалӧмъяс бырӧдӧм йылысь, кутшӧмъясӧс индӧма выль пӧв сетӧм предписаниеын:
а) прӧверка акт, мый индӧ выль пӧв сетӧм предписание олӧмӧ пӧртӧмсӧ/ олӧмӧ пӧрттӧмсӧ;
б) выль пӧв сетӧм предписание олӧмӧ пӧртӧмсӧ индӧм дырйи лицензиясӧ вынаӧн бӧр шуӧм либӧ выль пӧв сетӧм предписание олӧмӧ пӧрттӧмсӧ индӧм дырйи татшӧм лицензия аннулируйтӧм йылысь заявлениеӧн ёрдӧ шыӧдчӧм;
в) велӧдан удж нуӧдысь организацияӧ примитӧмсӧ бӧр заводитӧм йылысь Министерстволӧн помшуӧм; 
7) сэк, кор оланпас серти вынсялӧ административнӧй инӧд торкалӧмъяс йылысь делӧ серти производство дугӧдӧм йылысь ёрдлӧн актыс сыкӧд йитӧдын, мый абу административнӧй инӧд торкалӧмлӧн составыс, кутшӧмӧс урчитӧма Россия Федерацияса административнӧй инӧд торкалӧмъяс йылысь кодекслӧн 19.5 статьяса 1 юкӧнӧн.
ІІ. Канму уджсӧ збыльмӧдан пӧрадок дорӧ корӧмъяс
Канму уджсӧ збыльмӧдӧм йылысь юӧртан пӧрадок
20. Министерствоса чина йӧз юӧртӧны канму уджсӧ збыльмӧдӧм йылысь:
гижӧда шыӧдчӧм подув вылын;
телефон, электроннӧй пошта пыр;
ас сёрниӧн шыӧдчигӧн;
юӧртан материалъяс (брошюраяс, буклетъяс да с.в.) ӧтув вӧдитчан юӧртан да телекоммуникационнӧй везъясын йӧзӧдӧмӧн (сы лыдын «Ӧтуввез» юӧртан да телекоммуникационнӧй везйын), йӧзӧс юӧртан средствоясын публикуйтӧмӧн, лэдзӧмӧн, а сідзжӧ найӧс Министерствоын юӧр сетан стендын юӧртӧмӧн.
21. Министерстволӧн, Веськӧдланінлӧн меститчанін:
167982, Коми Республика, Сыктывкар, Карл Маркс ул., 210 к.
Министерстволӧн, Веськӧдланінлӧн пошта инпас:
167982, Коми Республика, Сыктывкар, Карл Маркс ул., 210 к., Коми Республикаса велӧдан, наука да том йӧз политика министерство, Велӧдан юкӧнын дӧзьӧр да контроль серти веськӧдланін.
Электроннӧй пошта инпас: Министерстволӧн - mіnobr@mіnobr.rkomі.ru, Веськӧдланінлӧн - obrnadzorkomі@maіl.ru.
«Ӧтуввез» юӧртан да телекоммуникационнӧй везйын Министерстволӧн официальнӧй сайт инпас: http://mіnobr.rkomі.ru/.
22. Министерствоса уджалысьяслӧн уджалан график (режим):
выльлун - четверг 9 час 00 минутсянь 17 час 15 минутӧдз, пекнича 9 час 00 минутсянь 15 час 45 минутӧдз;
кост 13 час 00 минутсянь 14 час 00 минутӧдз;
шойччан лунъяс - субӧта да вежалун.
Веськӧдланінса телефонъяс: (8212) 24-65-56, (8212) 25-70-30.
Канму уджсӧ збыльмӧдӧм йылысь, канму удж збыльмӧданног йылысь тӧдмӧгъяс колана йӧзӧн босьтан пӧрадок 
23. Гижӧда шыӧдчӧмъяс вылӧ шыӧдчӧм вылӧ вочакывсӧ ыстӧны пошта связь организация пыр колана мортлы кадколастӧ, мый абу дырджык гижӧда шыӧдчӧм пасъян лунсянь комын календарнӧй лунысь.
24. Колана мортлы аслас гижӧда шыӧдчӧмын «Россия Федерацияын гражданалысь шыӧдчӧмъяс видлалан пӧрадок йылысь» 2006 во ода-кора тӧлысь 2 лунся 59-ФЗ №-а Федеральнӧй оланпаслӧн корӧмъяс серти быть колӧ индыны либӧ Министерстволысь ним, либӧ Министерствоса лӧсялана чина мортлысь ов, ним, вич, либӧ Министерствоса лӧсялана мортлысь чин, а сідзжӧ ассьыс ов, ним, вич (бӧръяыс – эм кӧ), пошта инпас, кытчӧ колӧ ыстыны вочакывсӧ, шыӧдчӧм мӧдлаӧ ыстӧм йылысь уведомлениесӧ, гижны вӧзйӧмлысь, заявлениелысь либӧ норасьӧмлысь сюрӧссӧ, кырымасьӧ да пуктӧ кадпас.
25. Сэк, кор колӧ эскӧдны ассьыс подувъяссӧ, колана морт пуктӧ гижӧда шыӧдчӧм дорӧ документъяс да материалъяс либӧ налысь копияяс.
26. Телефоннӧй звӧнокъяс вылӧ да ас сёрниӧн шыӧдчигӧн Министерствоса чина йӧз тырвыйӧ да вежавидзӧмӧн (корректнӧя) юӧртӧны шыӧдчысьлы канму удж збыльмӧдӧм йылысь, сетӧны канму удж збыльмӧданног йылысь тӧдмӧгъяс. Телефон звӧнок вылӧ вочавидзигӧн медводз колӧ юӧртны органлысь ним, кытчӧ звӧнитіс колана морт, да висьтавны Министерствоса чина йӧзлы ас йылысь, коді вочавидзӧ телефоннӧй звӧнок вылӧ.
27. Ас сёрниӧн примитігӧн колана морт сетӧ асьсӧ эскӧдысь документ. Кор ас сёрниӧн шыӧдчӧмын пасйӧм збыльторъясыс да лоӧмторъяс тыдаланаӧсь да найӧс оз ков содтӧд прӧверитны, сэки колана мортлӧн сӧгласлун серти шыӧдчӧм вылӧ вочакывсӧ вермӧны сетны устнӧя ас сёрниӧн примитігӧн. Мукӧддырйи гижӧда вочакывсӧ сетӧны шыӧдчӧмын пасйӧм быд юалӧм вылӧ. Колана мортлы ас сёрниӧн юӧртігӧн Министерствоса чина мортлы, коді кывкутӧ татшӧм юӧртӧмысь, колӧ тырвыйӧ вочавидзны колана мортлӧн юалӧмъяс вылӧ, кутшӧмъяс йитчӧны канму удж збыльмӧдӧмкӧд, канму удж збыльмӧданногкӧд.
28. Сэк, кор шыӧдчӧмын эмӧсь юалӧмъяс, кутшӧмъясӧс решитӧм оз пыр Министерстволӧн компетенцияӧ, гражданинлы гӧгӧрвоӧдӧны, кытчӧ да кутшӧм пӧрадокын колӧ сылы шыӧдчыны.
Ас сёрниӧн шыӧдчигӧн колана мортлы вермӧны ӧткажитны водзӧ видлавны шыӧдчӧмсӧ сэк, кор сылы водзынджык вочавидзисны шыӧдчӧмын пасйӧм юалӧмъяс вылӧ.
29. Министерствоса чина йӧз, кодъяс кывкутӧны канму удж збыльмӧдӧмысь, сетӧны канму удж збыльмӧдан юалӧмъяс серти консультацияяс (справкаяс).
30. Канму удж збыльмӧдӧм серти юӧрсӧ йӧзӧдӧны бумага вылын документъясӧн да электроннӧя.
Канму удж збыльмӧдӧм серти юӧрсӧ йӧзӧдӧны Министерствоса юӧр сетан стендъяс вылын, «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын.
31. Канму удж збыльмӧдӧм серти юӧрсӧ позьӧ босьтны «Канму да муниципальнӧй услугаяслӧн (уджъяслӧн) ӧтувъя портал» федеральнӧй канму юӧртан системаӧн вӧдитчӧмӧн. 
32. Министерстволӧн юӧр сетан стендын йӧзӧдӧны канму удж збыльмӧдӧм йылысь татшӧм юӧр:
1) Министерстволӧн, Веськӧдланінлӧн, сылӧн тэчас юкӧдувъяслӧн меститчанін да уджалан график йылысь тӧдмӧгъяс;
2) Министерстволӧн, Веськӧдланінлӧн, сылӧн тэчас юкӧдувъяслӧн справочнӧй телефонъяс;
3) «Ӧтуввез» юӧртан да телекоммуникационнӧй везйын Министерстволӧн официальнӧй сайтлысь инпас, кӧні эм канму удж збыльмӧдӧм йылысь юӧр, Министерстволӧн, Веськӧдланінлӧн электроннӧй пошта инпасъяс;
4) колана йӧзӧн канму удж збыльмӧдӧм йылысь юӧр босьтан пӧрадок, сы лыдын канму удж збыльмӧданног йылысь.
33. «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын йӧзӧдӧны канму удж збыльмӧдӧм йылысь татшӧм юӧр:
1) канму удж збыльмӧдан пӧрадок йылысь юӧр;
2) нормативнӧй инӧда актъяс, кутшӧмъяс ладмӧдӧны канму удж збыльмӧдӧмсӧ, сы лыдын канму удж збыльмӧдан административнӧй уджаланарт;
3) канму удж збыльмӧдӧмлӧн бӧртасъяс йылысь юӧр.
34. Министерствоса чина йӧз могмӧдӧны канму удж збыльмӧдӧм йылысь юӧр выльмӧдӧмсӧ сійӧс вежан лунсянь вит уджалан лун чӧжӧн.
Канму удж збыльмӧдӧмӧ пырӧдчысь организациялӧн       (организацияяслӧн) услугаясысь мортӧн, код серти нуӧдӧны      лицензионнӧй контроль серти мероприятиеяссӧ,
 мынтысян мында йылысь тӧдмӧгъяс
35. Велӧдан удж нуӧдысь организацияяслысь, кодъяс серти нуӧдӧны лицензионнӧй контроль серти мероприятиеяс, сьӧмсӧ оз босьтны.
Канму удж збыльмӧдан кадколаст
36. Прӧверкаяс нуӧдігӧн канму уджсӧ збыльмӧдан кадколастыс «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпас серти оз вермы лоӧны 20 уджалан лунысь дырджык.
Сэтшӧм случайяс кындзи, кутшӧмъяс йитчӧмаӧсь план серти ветлӧмӧн прӧверка нуӧдысь Министерствоса чина йӧзлӧн подулалӧм вӧзйӧмъяс подув вылын сьӧкыд да (либӧ) дыр кад чӧж туялӧмъяс, испытаниеяс, торъя экспертизаяс да видлалӧмъяс нуӧдӧны коланлункӧд, план серти ветлӧмӧн прӧверка нуӧдан кадколастсӧ Министерствоса юрнуӧдысь вермӧ нюжӧдны 20 уджалан лунысь оз дырджык кежлӧ. 
37. Коми Республикаын ӧткымын муниципальнӧй юкӧнлӧн мутасын велӧдан удж нуӧдысь организацияяс серти прӧверкаяс нуӧдан кадколаст оз вермы лоны 20 уджалан лунысь дырджык.
III. Лицензионнӧй корӧмъяс торкалӧмысь ӧлӧдӧм вылӧ веськӧдӧм мероприятиеяс котыртӧм да нуӧдӧм
38. Велӧдан удж нуӧдысь организацияясӧн лицензионнӧй корӧмъяс торкалӧмысь ӧлӧдӧм могысь, лицензионнӧй корӧмъяс торкавны отсалысь помкаяс, факторъяс да условиеяс бырӧдӧм могысь Веськӧдланін нуӧдӧ лицензионнӧй корӧмъяс торкалӧмысь ӧлӧдан мероприятиеяс торкалӧмъясысь ӧлӧдан уджтас серти, мый быд во вынсьӧдӧ Министерство.
39. Лицензионнӧй корӧмъяс торкалӧмысь ӧлӧдӧм могысь Веськӧдланін:
1) меститӧ «Ӧтуввез» юӧртан да телекоммуникационнӧй везйын Министерстволӧн официальнӧй сайтын нормативнӧй инӧда актъяслысь либӧ налӧн торъя юкӧнъяслысь лыддьӧг, кытчӧ пырӧны лицензионнӧй корӧмъяс, кутшӧмъясӧ кутчысьӧмсӧ донъялӧны велӧдан юкӧнын лицензионнӧй контроль дырйи, а сідзжӧ лӧсялана нормативнӧй инӧда актъяслысь текстъяс;
2) сетӧ юӧр велӧдан удж нуӧдысь организацияяслы лицензионнӧй корӧмъясӧ кутчысян юалӧмъяс серти, сы лыдын лицензионнӧй корӧмъясӧ кутчысьӧм серти отсӧг лӧсьӧдӧмӧн да йӧзӧдӧмӧн, семинаръяс да конференцияяс нуӧдӧмӧн, йӧзӧс юӧртан средствоясын гӧгӧрвоӧдан удж нуӧдӧмӧн да мукӧд ногӧн. Сэк, кор велӧдчӧм йылысь оланпастэчаслӧн корӧмъяс вежсьӧны, дасьтӧ да паськӧдӧ выль нормативнӧй инӧда актъяслӧн сюрӧс серти гӧгӧрвоӧдӧмъяс, кутшӧмъяс урчитӧны лицензионнӧй корӧмъяссӧ, вына актъясӧ пыртӧм вежсьӧмъяс, налӧн вынсялан кадколаст да пӧрадок йылысь, а сідзжӧ колана котыртан, техническӧй мероприятиеяс нуӧдӧм йылысь рекомендацияяс, кутшӧмъясӧс веськӧдӧма лицензионнӧй корӧмъяс пыртӧм да наӧ кутчысьӧм вылӧ;
3) пыр (вонас ӧтчыдысь оз гежӧдджыка) вӧчӧ ӧтувъя кывкӧртӧдъяс лицензионнӧй контроль збыльмӧдан удж серти да меститӧ лӧсялана ӧтувъя кывкӧртӧдъяссӧ «Ӧтуввез» юӧртан да телекоммуникационнӧй везйын официальнӧй сайтын, сы лыдын индӧ лицензионнӧй корӧмъяс серти медтшӧкыда паныдасьлысь торкалӧмъяс сэтшӧм мераяс серти рекомендацияясӧн, кутшӧмъясӧс колӧ примитны велӧдан удж нуӧдысь организацияяслы татшӧм торкалӧмъясысь видзӧм могысь;
4) сетӧ лицензионнӧй корӧмъяс торкны позьтӧмлун йылысь ӧлӧдӧмъяс Россия Федерацияса оланпастэчасӧн урчитӧм пӧрадок серти.
40. Ӧлӧдӧмсӧ ыстӧм йылысь помшуӧм примитӧ Министерствоса юрнуӧдысь, юрнуӧдысьӧс вежысь либӧ Министерстволӧн тшӧктӧдӧн уполномочитӧм Министерствоса мукӧд чина морт Веськӧдланінса чина мортлӧн вӧзйӧмъяс подув вылын сэк, кор эмӧсь «Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр ужалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпаслӧн 8.2 статьяса 5 юкӧнын индӧм тӧдмӧгъяс.
40.1. Ӧлӧдӧмсӧ лӧсьӧдӧны да ыстӧны «Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр ужалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпаслӧн 8.2 статьяса 5 юкӧнын индӧм тӧдмӧгъяс Веськӧдланінса специалистӧн босьтан лунсянь 30 лунысь оз сёрджык.
40.2. Ӧлӧдӧмын индӧны:
1) канму контроль (дӧзьӧр) нуӧдысь органлысь ним, коді мӧдӧдӧ ӧлӧдӧмсӧ;
2) ӧлӧдӧмлысь кадпас да номер;
3) велӧдан удж нуӧдысь организациялысь ним;
4) лицензионнӧй корӧмъяс вылӧ индӧм;
5) юӧр сы йылысь, велӧдан удж нуӧдысь организациялӧн кутшӧм вӧчӧмъяс (вӧчтӧмторъяс) вайӧдӧны либӧ вермӧны вайӧдны лицензионнӧй корӧмъяс торкалӧмӧдз;
6) велӧдан удж нуӧдысь организациялы вӧзйӧм: примитны лицензионнӧй корӧмъясӧ кутчысьӧм серти мераяс;
7) велӧдан удж нуӧдысь организациялы вӧзйӧм: мӧдӧдны Министерствоӧ ӧлӧдӧмсӧ збыльмӧдӧм йылысь уведомление;
8) велӧдан удж нуӧдысь организацияӧн ӧлӧдӧмсӧ збыльмӧдӧм йылысь уведомление мӧдӧдан кадколаст (ӧлӧдӧмсӧ ыстан лунсянь 60 лунысь абу этшаджык);
9) Министерстволӧн йитчан юӧръяс, сы лыдын пошта инпас да электроннӧй пошта инпас, а сідзжӧ мукӧд позяна ног, медым сетны паныд кыв, ӧлӧдӧмсӧ збыльмӧдӧм йылысь уведомление.
40.3. Ӧлӧдӧмӧ оз вермыны пырны корӧмъяс, медым велӧдан удж нуӧдысь организацияяс сетісны тӧдмӧгъяс да документъяс.
40.4. Ӧлӧдӧмсӧ ыстӧны бумага вылын пошта пыр заказнӧй ыстӧмӧн сетӧм йылысь уведомлениеӧн либӧ велӧдан удж нуӧдысь организациялы мукӧд позяна ногӧн, тшӧтш и электроннӧй документӧн ыстӧмӧн, кутшӧмӧс кырымалӧ вынсьӧдӧм квалифицируйтӧм электроннӧй кырымпасӧн морт, коді примитіс ӧлӧдӧм ыстӧм йылысь помшуӧмсӧ, мый индӧма тайӧ Уджаланартлӧн 40 пунктын, «Ӧтуввез» юӧртан да телекоммуникационнӧй везйӧн вӧдитчӧмӧн, сы лыдын велӧдан удж нуӧдысь организациялӧн электроннӧй пошта инпас серти, мый индӧма лӧсялӧмӧн Юридическӧй кывкутысьяслӧн ӧтувъя канму реестрын, Асшӧр уджалысьяслӧн ӧтувъя канму реестрын либӧ мый меститӧма «Ӧтуввез» юӧртан да телекоммуникационнӧй везйын велӧдан удж нуӧдысь организациялӧн официальнӧй сайтын.
40.5. Ӧлӧдӧмсӧ видлалан бӧртасъяс серти велӧдан удж нуӧдысь организация вермӧ сетны Министерствоӧ паныд кыв.
40.6. Паныд кывйын колӧ индыны:
а) велӧдан удж нуӧдысь организациялысь ним;
б) вот мынтысьлысь торъя номер - велӧдан удж нуӧдысь организациялысь;
в) велӧдан удж нуӧдысь организациялӧн инпас вылӧ ыстӧм ӧлӧдӧмлӧн кадпас да номер;
г) велӧдан удж нуӧдысь организациялысь ӧлӧдӧмын индӧм вӧчӧмъяс (вӧчтӧмторъяс) серти видзӧдлас подулалӧм, мыйяс вайӧдӧны либӧ вермӧны вайӧдны лицензионнӧй корӧмъяс торкалӧмӧдз.
40.7. Министерство видлалӧ паныд кывсӧ, видлалан бӧртасъяс серти ыстӧ велӧдан удж нуӧдысь организациялы вочакыв паныд кыв босьтан лунсянь 20 уджалан лун чӧжӧн тайӧ Уджаланартлӧн 40.4 пунктӧн урчитӧм пӧрадокын. Паныд кыв видлалан бӧртасъясӧн Министерство вӧдитчӧ сы могысь, медым котыртны да нуӧдны лицензионнӧй корӧмъяс торкалӧмысь ӧлӧдан мероприятиеяс, бурмӧдны лицензионнӧй контроль котыртӧм дырйи риск вылӧ подуласян уджаланногсӧ да мукӧд мог вылӧ, мый оз йитчы велӧдан удж нуӧдысь организацияяслысь, велӧдан юкӧнын веськӧдлысь меставывса асвеськӧдлан органъяслысь инӧдъяс да вӧля дзескӧдӧмкӧд.
40.8. Сэк, кор паныд кывйыс абу, велӧдан удж нуӧдысь организация ӧлӧдӧмын индӧм кадколастӧ ыстӧ Министерствоӧ ӧлӧдӧмсӧ збыльмӧдӧм йылысь уведомление.
40.9. Ӧлӧдӧмсӧ збыльмӧдӧм йылысь уведомлениеын индӧны:
1) велӧдан удж нуӧдысь организациялысь ним;
2) вот мынтысьлысь торъя номер - велӧдан удж нуӧдысь организациялысь;
3) велӧдан удж нуӧдысь организациялӧн инпас вылӧ ыстӧм ӧлӧдӧмлӧн кадпас да номер;
4) ӧлӧдӧм видлалан бӧртасъяс подув вылын лицензионнӧй корӧмъясӧ кутчысьӧмсӧ могмӧдӧм серти примитӧм мераяс йылысь тӧдмӧгъяс.
40.10. Министерство вӧдитчӧ уведомлениеӧн сы могысь, медым котыртны да нуӧдны лицензионнӧй корӧмъяс торкалӧмысь ӧлӧдан мероприятиеяс, бурмӧдны лицензионнӧй контроль котыртӧм дырйи риск вылӧ подуласян уджаланногсӧ да мукӧд мог вылӧ, мый оз йитчы юридическӧй кывкутысьяслысь да асшӧр уджалысьяслысь инӧдъяс да вӧля дзескӧдӧмкӧд.
IV. Велӧдан удж нуӧдысь организацияяскӧд йитчытӧг
лицензионнӧй контроль серти мероприятиеяс
котыртӧм да нуӧдӧм
41. Велӧдан удж нуӧдысь организацияяскӧд йитчытӧг лицензионнӧй контроль серти мероприятиеяс лыдӧ пырӧ:
1) видзӧдны, кыдзи кутчысьӧны лицензионнӧй корӧмъясӧ реклама паськӧдігӧн;
2) видзӧдны, кыдзи кутчысьӧны лицензионнӧй корӧмъясӧ «Ӧтуввез» юӧртан да телекоммуникационнӧй везйын да йӧзӧс юӧртан средствоясын юӧр меститігӧн;
3) видзӧдны, кыдзи кутчысьӧны лицензионнӧй корӧмъясӧ велӧдан удж нуӧдысь организацияяслӧн удж либӧ вӧчӧмъяс йылысь юӧр видлалӧм пыр, кутшӧмӧс сетӧмысь (сы лыдын федеральнӧй канму юӧртан системаяс отсӧгӧн) татшӧм йӧз кывкутӧны федеральнӧй оланпас серти;
4) контроль серти мероприятиеяслысь мукӧд сикас да форма, кутшӧмъясӧс урчитӧма федеральнӧй оланпасъясӧн.
42. Велӧдан удж нуӧдысь организацияяскӧд йитчытӧг лицензионнӧй контроль серти мероприятиеяссӧ нуӧдӧны Веськӧдланінса специалистъяс асланыс компетенцияын татшӧм мероприятиеяс нуӧдӧм вылӧ заданиеяс подув вылын, кутшӧмъясӧс вынсьӧдӧ Министерство.
43. Тайӧ Уджаланартлӧн 42 пунктын индӧм заданиеяс оформитан пӧрадоксӧ да налысь сюрӧссӧ да велӧдан удж нуӧдысь организацияяскӧд йитчытӧг лицензионнӧй контроль серти мероприятиеяслысь бӧртасъяссӧ Веськӧдланінса специалистъясӧн оформитан пӧрадоксӧ урчитӧ Министерство.
44. Сэк, кор тайӧ Уджаланартлӧн 41 пунктын индӧм лицензионнӧй контроль серти мероприятиеяс нуӧдігӧн эрдӧдӧма лицензионнӧй корӧмъяс торкалӧм, Веськӧдланінса специалистъяс аслас компетенцияын примитӧны татшӧм торкалӧмсӧ дугӧдан мераяс, а сідзжӧ ыстӧны Министерствоса юрнуӧдысьлы либӧ юрнуӧдысьӧс вежысьлы гижӧмӧн подулалӧм представление эрдӧдӧм торкалӧм йылысь юӧрӧн сы могысь, медым примитны планысь ӧтдор прӧверка индӧм йылысь помшуӧм юридическӧй кывкутысь, асшӧр ужалысь серти «Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр ужалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпаслӧн 10 статьяса 2 юкӧнлӧн 2 пунктын индӧм подувъяс серти.
45. Сэк, кор велӧдан удж нуӧдысь организацияяскӧд йитчытӧг лицензионнӧй контроль серти мероприятиеяс нуӧдігӧн босьтӧма лицензионнӧй корӧмъяс торкавны дасьтысьӧм йылысь либӧ торкалӧм петкӧдчӧм йылысь тӧдмӧгъяс, Министерство ыстӧ велӧдан удж нуӧдысь организациялы лицензионнӧй корӧмъяс торкавны позьтӧмлун йылысь ӧлӧдӧм.
V. Административнӧй процедураяс (вӧчӧмторъяс) збыльмӧдӧмлӧн сюрӧс, сьӧрсьӧн-бӧрсьӧн мунанног да кадколастъяс 
Канму удж збыльмӧдігӧн вӧчӧм
административнӧй процедураяс (вӧчӧмторъяс)
46. Канму удж збыльмӧдӧмӧ пырӧны татшӧм административнӧй процедураяс:
1) план серти да планысь ӧтдор прӧверкаяс нуӧдӧм кежлӧ дасьтысьӧм;
2) ветлӧмӧн прӧверка нуӧдӧм;
3) прӧверкалысь бӧртасъяс оформитӧм;
4) прӧверка нуӧдігӧн эрдӧдӧм торкалӧмъяс бырӧдӧм серти мераяс примитӧм;
5) урчитӧм кадколастӧ предписание збыльмӧдтӧмысь административнӧй инӧд торкалӧм йылысь делӧ панӧм;
6) эрдӧдӧм торкалӧм бырӧдӧм серти предписание мӧдысь сетӧм;
7) велӧдан удж нуӧдӧм вылӧ лицензиялысь вынсӧ дугӧдлӧм;
8) велӧдан удж нуӧдысь организацияӧ примитӧмысь дугӧдӧм;
9) эрдӧдӧм торкалӧм бырӧдӧм серти мӧдысь сетӧм предписание збыльмӧдӧмсӧ прӧверитӧм;
10) велӧдан удж нуӧдӧм вылӧ лицензиялысь вынсӧ бӧр восьтӧм;
11) велӧдан удж нуӧдысь организацияӧ примитӧмсӧ бӧр заводитӧм;
12) воджынся кывкӧртӧдъяс серти лицензионнӧй контроль нуӧдӧм йылысь аналитика материалъяс дасьтӧм.
46.1. Канму удж збыльмӧдігӧн вӧчӧмторъяслӧн сьӧрсьӧн-бӧрсьӧн мунанноглысь блок-схемаяссӧ вайӧдӧма тайӧ Уджаланарт дорӧ 1 №-а содтӧдын. 
46.2. Канму удж збыльмӧдігӧн административнӧй вӧчӧмторъяссӧ олӧмӧ пӧртӧны Министерствоса чина йӧз вынсьӧдӧм чина уджаланартъяс серти.
Канму удж збыльмӧдӧмсӧ дугӧдлӧм
46.3. Россия Федерацияса оланпастэчасӧн абу урчитӧма дугӧдлыны канму удж збыльмӧдӧмсӧ.
Прӧверка нуӧдӧм кежлӧ дасьтысьӧм
47. Прӧверкаяс овлӧны план серти да планысь ӧтдор.
48. План серти прӧверка нуӧдӧм кежлӧ дасьтысьӧм.
48.1. Прӧверкаяс (план серти да планысь ӧтдор) нуӧдӧмсӧ котыртӧны Министерстволӧн меститчанін серти.
48.2. План серти прӧверка заводитӧм вылӧ подулӧн лоӧ кадпас воӧм, мый индӧма велӧдан удж нуӧдысь организацияяс серти план серти прӧверкаяс нуӧдан быд вося планын, мый вынсьӧдӧма Министерствоса юрнуӧдысьӧн. 
Велӧдан удж нуӧдысь организацияяс серти план серти прӧверкаяс нуӧдан быд вося планын пасйӧны татшӧм тӧдмӧгъяс:
1) велӧдан удж нуӧдысь организацияяслысь нимъяс, кодъяслысь уджсӧ колӧ прӧверитны план серти, велӧдан удж нуӧдысь организацияяслысь (налӧн филиалъяслысь, петкӧдланінъяслысь, торъя тэчас юкӧдувъяслысь) меститчанінъяс да наӧн удж збыльысь вӧчанінъяс;
2) план серти нуӧдӧм быд прӧверкалысь шӧр мог да подув;
3) план серти быд прӧверка нуӧдӧмсӧ заводитан кадпас да кадколастъяс;
4) Министерстволысь ним. Сэк, кор план серти прӧверкасӧ нуӧдӧны канму контроль (дӧзьӧр) некымын орган, ӧттшӧтш пасйӧны тайӧ прӧверкаын участвуйтысь став органлысь нимъяссӧ.
48.3. План серти прӧверкаяс нуӧдан быд вося планъяслысь балаяссӧ дасьтӧ Веськӧдланін.
Министерство мӧдӧдӧ Коми Республикаса прокуратураӧ план серти прӧверкаяс нуӧдан быд вося планъяслысь балаяссӧ прӧверкаяс нуӧдан во водзын мунысь волӧн кӧч тӧлысь 1 лунысь оз сёрджык сы могысь, медым урчитны лицензионнӧй контроль объектъяссӧ сэтчӧ пыртӧмлысь оланпаслы лӧсялӧмсӧ.
Министерство видлалӧ Коми Республикаса прокуратуралысь вӧзйӧмъяссӧ да найӧс видлалӧм бӧрын мӧдӧдӧ Коми Республикаса прокуратураӧ план серти прӧверкаяс нуӧдан во водзын мунысь волӧн вӧльгым тӧлысь 1 лунӧдз план серти прӧверкаяс нуӧдан быд вося вынсьӧдӧм планъяс.
48.4. Министерствоса юрнуӧдысьӧн вынсьӧдӧм план серти прӧверкаяс нуӧдан быд вося планъясӧн тӧдмӧдӧны колана йӧзӧс индӧм планъяссӧ «Ӧтуввез» юӧртан да телекоммуникационнӧй везйын Министерстволӧн официальнӧй сайтын йӧзӧдӧмӧн найӧс вынсьӧдан лунсянь куим уджалан лун чӧжӧн, но прӧверкаяс нуӧдан во водзын мунысь волӧн вӧльгым тӧлысь 1 лунысь оз сёрджык.
План серти прӧверкаяс нуӧдан во водзын мунысь волӧн вӧльгым тӧлысь 1 лунӧдз Министерство сетӧ план серти прӧверкаяс нуӧдан быд вося вынсьӧдӧм планъяссӧ Велӧдан юкӧнын да наукаын дӧзьӧр серти федеральнӧй службаӧ.
48.5. Велӧдан удж нуӧдысь организацияяс серти план серти прӧверкаяс нуӧдан быд вося планӧ план серти прӧверка пыртан подулӧн лоӧ:
лицензия сетӧм либӧ выльысь оформитӧм йылысь помшуӧм примитан лунсянь колис ӧти во;
дзоньвидзалун видзан, велӧдан, социальнӧй юкӧнъясын лицензируйтӧм удж сикас збыльмӧдысь лицензиат серти план серти бӧръя прӧверка помалан лунсянь Россия Федерацияса Веськӧдлан котырӧн урчитӧм кадколастыс колис;
велӧдан удж нуӧдысь организацияӧс канмусянь пасъян лунсянь колис куим во;
велӧдан удж нуӧдысь организация серти план серти нуӧдӧм бӧръя прӧверка помалан лунсянь колис куим во.
Школаӧдз велӧдан, ичӧт классъяс велӧдан, подув велӧдан да шӧр велӧдан юкӧнын велӧдан удж нуӧдысь организацияяс серти план серти прӧверкаяссӧ нуӧдӧны кык воын ӧтчыдысь оз тшӧкыдджыка.
48.6. Министерство юӧртӧ план серти прӧверка нуӧдӧм йылысь велӧдан удж нуӧдысь организациялы сійӧс нуӧдӧмсӧ заводиттӧдз куим уджалан лунся кадколастысь оз сёрджык план серти прӧверка нуӧдӧм йылысь Министерстволысь тшӧктӧд копия ыстӧмӧн, кутшӧмӧс дасьтӧны да мӧдӧдӧны тайӧ Уджаланартлӧн 50.1 пунктын урчитӧм пӧрадокын да кадколастъясӧ. 
49. Планысь ӧтдор прӧверка нуӧдӧм кежлӧ дасьтысян административнӧй процедура заводитан подулӧн лоӧ Министерствоса юрнуӧдысьлӧн помшуӧм, кутшӧмӧс примитӧны татшӧм подувъяс дырйи:
а) коли велӧдан удж нуӧдысь организацияӧн водзджык сетӧм предписание збыльмӧдан кадколастыс;
б) воисны гражданасянь, сы лыдын асшӧр уджалыссянь, юридическӧй кывкутыссянь шыӧдчӧмъяс, заявлениеяс, канму власьт органъяссянь, меставывса асвеськӧдлан органъяссянь, йӧзӧс юӧртан средствояссянь юӧр велӧдан удж нуӧдысь организацияӧн лицензионнӧй корӧмъяс чорыда торкалан лоӧмторъяс йылысь;
в) колис кадколастыс, мый вылӧ вӧлі дугӧдлӧма лицензиялысь вынсӧ «Торъя уджалан сикасъяс лицензируйтӧм йылысь» 2011 во ода-кора тӧлысь 4 лунся 99-ФЗ №-а Федеральнӧй оланпаслӧн 20 статьяса 2 да 3 юкӧнъяс серти;
г) Министерствоӧн планысь ӧтдор ветлӧмӧн прӧверка нуӧдӧм йылысь велӧдан удж нуӧдысь организациялӧн ходатайство сы могысь, медым урчитны предписание кадысь водзджык збыльмӧдӧмсӧ;
д) Россия Федерацияса Президентлӧн либӧ Россия Федерацияса Веськӧдлан котырлӧн тшӧктӧм серти Министерствоӧн йӧзӧдӧм тшӧктӧд (тшӧктӧм).
49.1. Лицензионнӧй корӧмъяс серти чорыда торкалӧмъяслӧн тырвыйӧ лыддьӧгсӧ урчитӧма «Велӧдан удж лицензируйтӧм йылысь» Россия Федерацияса Веськӧдлан котырлӧн 2013 во йирым тӧлысь 28 лунся 966 №-а шуӧмӧн. Та дырйи лицензионнӧй корӧмъяс серти татшӧм торкалӧмъяс лыдӧ вермӧны пырны торкалӧмъяс, мый бӧрын:
1) вермас лоны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтыръяслӧн культура озырлун объектъяслы (история да культура памятникъяслы), а сідзжӧ вермасны артмыны техногеннӧй сяма виччысьтӧмторъяс;
2) кулісны йӧз либӧ вӧчӧма сьӧкыд лёктор гражданалӧн дзоньвидзалунлы, вӧчӧма шӧркодь сьӧкта лёктор кык да унджык гражданалӧн дзоньвидзалунлы, вӧчӧма лёктор пемӧсъяслы, быдмӧгъяслы, гӧгӧртаслы, Россия Федерацияса войтыръяслӧн культура озырлун объектъяслы (история да культура памятникъяслы), артмисны техногеннӧй сяма виччысьтӧмторъяс, вӧчӧма лёктор гражданалӧн инӧдъяслы, оланпас серти интересъяслы, страна дорйӧмлы да канмулӧн безопасносьтлы
49.2. Министерство вермӧ нуӧдны планысь ӧтдор ветлӧмӧн прӧверкасӧ тайӧ Уджаланартлӧн 49 пунктса «б» пунктулын индӧм подув серти, урчитӧм пӧрадокын Коми Республикаса прокуратуракӧд сӧгласуйтӧм бӧрын
49.3. Министерство вермӧ нуӧдны планысь ӧтдор ветлӧмӧн прӧверкасӧ тайӧ Уджаланартлӧн 49 пунктса «б» пунктулын индӧм подув серти велӧдан удж нуӧдысь организациялы водзвыв юӧрттӧг.
50. Лицензионнӧй контроль збыльмӧдігӧн ветлӧмӧн прӧверкаяссӧ нуӧдӧны велӧдан удж нуӧдысь организацияяслӧн меститчанін да (либӧ) уджаланін серти.
50.1. Ветлӧмӧн прӧверкасӧ нуӧдӧны Министерствоса юрнуӧдысьлӧн тшӧктӧд подув вылын. Прӧверка нуӧдӧм йылысь тшӧктӧдсӧ лӧсьӧдӧны Россия Федерацияса Веськӧдлан котырӧн уполномочитӧм федеральнӧй олӧмӧ пӧртысь власьт органӧн урчитӧм тшӧктӧдлӧн типӧвӧй форма серти.
Министерствоса чина морт, коді кывкутӧ план серти прӧверка нуӧдӧмысь, бӧрйӧ экспертъясӧс да (либӧ) экспертнӧй организацияясысь петкӧдлысьясӧс экспертъяслӧн да экспертнӧй организацияяслӧн реестрысь, сӧгласуйтӧ экспертъяскӧд да (либӧ) экспертнӧй организацияясысь петкӧдлысьяскӧд тайӧ прӧверкаын налысь участвуйтны позянлунсӧ да дасьтӧ прӧверка нуӧдӧм йылысь Министерстволысь лӧсялана тшӧктӧд бала прӧверка нуӧдӧмсӧ заводиттӧдз сизим уджалан лунысь оз сёрджык. План серти прӧверка нуӧдӧм йылысь Министерстволысь тшӧктӧд баласӧ сійӧс дасьтан лунсянь ӧти уджалан лун чӧжӧн сӧгласуйтӧны Веськӧдланінса начальниккӧд да сетӧны видлалӧм да кырымалӧм вылӧ Министерствоса юрнуӧдысьлы. Министерствоса юрнуӧдысь видлалӧ да кырымалӧ план серти прӧверка нуӧдӧм йылысь Министерстволысь тшӧктӧд баласӧ Веськӧдланінса начальниккӧд сійӧс сӧгласуйтан лунсянь кык уджалан лун чӧжӧн.
Министерствоса чина морт, коді кывкутӧ планысь ӧтдор прӧверка нуӧдӧмысь, дасьтӧ прӧверка нуӧдӧм йылысь Министерстволысь лӧсялана тшӧктӧд бала прӧверка нуӧдӧмсӧ заводиттӧдз кык уджалан лунысь оз сёрджык. Планысь ӧтдор прӧверка нуӧдӧм йылысь Министерстволысь тшӧктӧд баласӧ сійӧс дасьтан лунсянь ӧти уджалан лун чӧжӧн сӧгласуйтӧны Веськӧдланінса начальниккӧд да сетӧны видлалӧм да кырымалӧм вылӧ Министерствоса юрнуӧдысьлы. Министерствоса юрнуӧдысь видлалӧ да кырымалӧ планысь ӧтдор прӧверка нуӧдӧм йылысь Министерстволысь тшӧктӧд баласӧ Веськӧдланінса начальниккӧд сійӧс сӧгласуйтан лунсянь ӧти уджалан лун чӧжӧн.
50.2. Прӧверка нуӧдӧм йылысь Министерствоса тшӧктӧдын пасйӧны:
1) Министерстволысь ним;
2) Министерствоса чина йӧзлысь либӧ прӧверка нуӧдны уполномочитӧм чина йӧзлысь, а сідзжӧ прӧверка нуӧдӧмӧ кыскӧм экспертъяслысь, экспертнӧй организацияясӧс петкӧдлысьяслысь овъяс, нимъяс, вичьяс, чинъяс;
3) велӧдан удж нуӧдысь организациялысь, код серти нуӧдӧны прӧверка, тырвыйӧ ним, велӧдан удж нуӧдысь организациялысь (сылӧн филиалъяслысь, петкӧдланінъяслысь, торъя тэчас юкӧдувъяслысь) меститчанінъяс да сыӧн велӧдан удж збыльысь нуӧдан местаяс;
4) прӧверкалысь шӧр могъяс, могъяс, видлалантор да сійӧс нуӧдан кадколаст;
5) прӧверка нуӧдӧмлысь инӧда подувъяс;
6) лицензионнӧй корӧмъяс, кутшӧмъясӧс колӧ прӧверитны, сы лыдын прӧверитан листлысь (контрольнӧй юалӧмъяслӧн списоклысь) реквизитъяс план серти прӧверка нуӧдігӧн кӧ колӧ вӧдитчыны прӧверитан листӧн (контрольнӧй юалӧмъяслӧн списокӧн);
7) контроль серти мероприятиеяс нуӧдан кадколастъяс да лыддьӧг, кутшӧмъяс колӧны прӧверка нуӧдӧмлысь шӧр могъяс да могъяс шедӧдӧм вылӧ;
8) велӧдан удж серти лицензионнӧй контроль збыльмӧдан уджаланартъяслысь лыддьӧг;
9) документъяслысь лыддьӧг, кутшӧмъясӧс колӧ сетны велӧдан удж нуӧдысь организациялы, медым шедӧдны прӧверка нуӧдӧмлысь шӧр могъяс да могъяс;
10) прӧверка нуӧдӧмсӧ заводитан да помалан кадпасъяс;
11) мукӧд тӧдмӧг, кор тайӧ урчитӧма тшӧктӧдлӧн типӧвӧй формаӧн, кутшӧмӧс вынсьӧдӧ Россия Федерацияса Веськӧдлан котырӧн уполномочитӧм федеральнӧй олӧмӧ портысь власьт федеральнӧй орган.
50.3. Прӧверка нуӧдӧм йылысь тшӧктӧд дасьтігӧн Министерствоса чина морт, коді кывкутӧ прӧверка нуӧдӧмысь, ӧтпырйӧ дасьтӧ прӧверка нуӧдӧм йылысь уведомление (план серти (планысь ӧтдор) ветлӧмӧн прӧверка нуӧдӧм йылысь уведомление образецсӧ вайӧдӧма тайӧ Уджаланарт дорӧ 2 №-а содтӧдын). Веськӧдланінса начальник видлалӧ да кырымалӧ прӧверка нуӧдӧм йылысь уведомлениесӧ прӧверка нуӧдӧм йылысь тшӧктӧд Министерствоса юрнуӧдысьӧн кырымалан лунсянь ӧти уджалан лун чӧжӧн.
50.4. Прӧверка нуӧдӧм йылысь тшӧктӧд йӧзӧдан лунсянь 5 календарнӧй лунысь оз дырджык кадколаст чӧжӧн Министерствоса чина морт, коді кывкутӧ экспертъяскӧд да (либӧ) экспертнӧй организациякӧд гражданскӧй-инӧда сёрнитчӧм кырымалӧмысь, йитчӧ экспертъяскӧд да (либӧ) экспертнӧй организациякӧд да кырымалӧ накӧд лӧсялана гражданскӧй-инӧда сёрнитчӧмъяс.
50.5. Быд прӧверка колӧ нуӧдны Коми Республикаса прокуратуракӧд сӧгласуйтӧм план серти прӧверкаяс нуӧдан быд вося планъясӧн урчитӧм прӧверка заводитан кадпассянь да кадколастъясӧ. 
Ветлӧмӧн прӧверка нуӧдӧм
51. Ветлӧмӧн прӧверка нуӧдан административнӧй процедура заводитан подулӧн лоӧ Министерстволӧн прӧверка нуӧдӧм йылысь тшӧктӧд.
Ветлӧмӧн прӧверкалӧн видлаланторйӧн лоӧны велӧдан удж нуӧдысь организацияӧн лицензионнӧй корӧмъясӧ кутчысьӧм (кутчысьтӧм), сы лыдын:
велӧдан удж збыльмӧдігӧн лицензионнӧй корӧмъяслы лӧсялана зданиеясӧн, стрӧйбаясӧн, сооружениеясӧн, жыръясӧн да мутасъясӧн вӧдитчӧм;
велӧдчан жыръяс материально-техническӧя могмӧдӧм, а сідзжӧ велӧдан уджсӧ техническӧй средствоясӧн могмӧдӧм, кутшӧмъяс лӧсялӧны лицензионнӧй корӧмъяслы;
лицензионнӧй корӧмъяслы лӧсялана педагогическӧй уджалысьяс.
52. Велӧдан удж нуӧдысь организацияӧ петтӧдз прӧверка нуӧдӧм вылӧ уполномочитӧм Министерствоса чина морт либӧ чина йӧз туялӧ(ны) нормативнӧй инӧда актъяс, кутшӧмъяс ладмӧдӧны велӧдан удж нуӧдысь организациялысь уджсӧ, велӧдан удж нуӧдысь организациялысь состояние да удж бӧртасъяс йылысь отчётносьт да мукӧд тӧдмӧг, налысь удж прӧверитӧм йылысь отчётъяс, лицензионнӧй корӧмъяс торкалӧм йылысь юалӧмъяс серти шыӧдчӧмъяс.
53. Ветлӧмӧн прӧверка заводитчӧ Министерствоса чина йӧзӧн служебнӧй эскӧданпас петкӧдлӧмсянь, велӧдан удж нуӧдысь организациялӧн юрнуӧдысьӧс либӧ мукӧд чина мортӧс прӧверка нуӧдӧм йылысь Министерствоса тшӧктӧдӧн да ветлӧмӧн прӧверка нуӧдысьяслӧн уджмогъясӧн, а сідзжӧ ветлӧмӧн прӧверка нуӧдан шӧр могъясӧн, могъясӧн, подувъясӧн, контроль серти мероприятие сикасъясӧн да ыдждаӧн, ветлӧмӧн прӧверка дорӧ кыскӧм эксперт составкӧд, экспертнӧй организацияясӧс петкӧдлысьяскӧд, сійӧс нуӧдан кадколастъясӧн да условиеясӧн быть тӧдмӧдӧмсянь.
54. Сэк, кор план серти либӧ планысь ӧтдор ветлӧмӧн прӧверка лои нуӧдны позьтӧмӧн, сы вӧсна мый велӧдан удж нуӧдысь организациялӧн юрнуӧдысьыс либӧ мукӧд чина мортыс абу, либӧ сы вӧсна мый велӧдан удж нуӧдысь организация збыльысь оз уджав, либӧ сы вӧсна мый велӧдан удж нуӧдысь организациялӧн юрнуӧдысьыс либӧ мукӧд чина мортыс вӧчис (эз вӧч) сэтшӧмтор, мый понда оз позь нуӧдны прӧверкасӧ, Министерствоса чина морт лӧсьӧдӧ лӧсялана прӧверка нуӧдны позьтӧмлун йылысь акт сійӧс нуӧдны позьтӧмлунлысь помкаяссӧ индӧмӧн. Тайӧ случайын лӧсялана прӧверка нуӧдны позьтӧмлун йылысь акт лӧсьӧдан лунсянь куим тӧлысь чӧжӧн Министерство вермӧ примитны велӧдан удж нуӧдысь татшӧм организация серти план серти либӧ планысь ӧтдор ветлӧмӧн прӧверка нуӧдӧм йылысь помшуӧм план серти прӧверкаяслӧн быд вося планӧ план серти прӧверка пырттӧг да велӧдан удж нуӧдысь татшӧм организациясӧ водзвыв юӧрттӧг.
55. Лицензионнӧй контроль збыльмӧдігӧн прӧверка дырйи урчитӧны велӧдан удж нуӧдысь организациялысь лицензионнӧй корӧмъяслы лӧсялӧмсӧ татшӧм ногӧн:
урчитӧны зданиеяс, стрӧйбаяс, сооружениеяс, жыръяс да мутасъяс, эмбуралан либӧ оланпас серти мукӧд инӧд серти киын кутӧмсӧ, мыйяс колӧны, медым нуӧдны велӧдан уджсӧ, велӧдан удж нуӧдӧм вылӧ лицензия подув вылын збыльмӧдан велӧдан уджъяс серти;
урчитӧны велӧдан удж материально-техническӧя могмӧдӧмсӧ, канму да меставывса нормаяс да корӧмъяс серти жыръяс оборудуйтӧмсӧ, сы лыдын федеральнӧй канму велӧдан стандартъяслӧн корӧмъяс серти, федеральнӧй канму корӧмъяс серти да (либӧ) велӧдан стандартъяс серти;
урчитӧны велӧдан удж нуӧдысь организацияӧн велӧдан уджтасъяс лӧсьӧдӧмсӧ да вынсьӧдӧмсӧ «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 12 статья серти;
урчитӧны, мый велӧдан удж нуӧдысь организациялӧн штатын эмӧсь либӧ сійӧ оланпас подув вылын корис педагогическӧй уджалысьясӧс, кодъяслӧн эм лӧсялана квалификация, уджалан стаж, мый колӧ велӧдан уджсӧ збыльмӧдӧм вылӧ збыльмӧдан велӧдан уджтасъяс серти да кодъяс лӧсялӧны «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 46 статьялӧн корӧмъяслы, а сідзжӧ федеральнӧй канму велӧдан стандартъяслӧн корӧмъяслы, федеральнӧй канму корӧмъяслы да (либӧ) велӧдан стандартъяслы;
урчитӧма, мый эмӧсь печатнӧй да (либӧ) электроннӧй велӧдан да юӧртан ресурсъяс лицензия подув вылын збыльмӧдан велӧдан уджтасъяс серти, мыйяс лӧсялӧны федеральнӧй канму велӧдан стандартъяслӧн корӧмъяслы, федеральнӧй канму корӧмъяслы да (либӧ) велӧдан стандартъяслы, «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 18 статья серти;
урчитӧны, мый «Олысьяслӧн санитарнӧй да эпидемиология боксянь тыр-бур оланног йылысь» 1999 во рака тӧлысь 30 лунся 52-ФЗ №-а Федеральнӧй оланпаслӧн 40 статьяса 2 пункт серти эм санитарнӧй да эпидемиология боксянь кывкӧртӧд сы йылысь, мый зданиеяс, стрӧйбаяс, сооружениеяс, жыръяс, оборудование да мукӧд эмбур, кутшӧмӧн кӧсйӧны вӧдитчыны велӧдан удж нуӧдӧм вылӧ, мый сы лыдын босьтӧ тӧд вылӧ «Олысьяслӧн санитарнӧй да эпидемиология боксянь тыр-бур оланног йылысь» 1999 во рака тӧлысь 30 лунся 52-ФЗ №-а Федеральнӧй оланпаслӧн 17 статьялысь, а сідзжӧ «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 41 статьялысь корӧмъяссӧ;
урчитӧны, мый велӧдан организациялӧн эмӧсь безопаснӧй условиеяс, медым велӧдны, быдтыны-сӧвмӧдны велӧдчысьясӧс, видзӧдны да дӧзьӧритны велӧдчысьясӧс, видзны найӧс урчитӧм нормаяс серти, мыйяс могмӧдӧны велӧдан организацияса велӧдчысьяслысь, уджалысьяслысь олӧмсӧ да дзоньвидзалунсӧ, лӧсялана корӧмъяс тӧд вылӧ босьтӧмӧн, кутшӧмъясӧс урчитӧма федеральнӧй канму велӧдан стандартъясын, федеральнӧй канму корӧмъясын да (либӧ) велӧдан стандартъясын, «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 28 статьяса 6 юкӧн серти;
урчитӧны, мый уджсикасӧ велӧдан организациялӧн, уджсикасӧ велӧдан медшӧр уджтасъяс серти велӧдан удж нуӧдысь организацияын эмӧсь торъя условиеяс, медым тӧдӧмлунсӧ позис босьтны дзоньвидзалунын дзескӧдӧм позянлунъяса велӧдчысьяслы «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 79 статья серти;
урчитны, мый эмӧсь Россия Федерацияса пытшкӧс делӧяс министерстволӧн Туй вылын видзчысянлун бӧрся видзӧдысь канму инспекцияӧн сӧгласуйтӧм автомототранспортса водительясӧс дасьтан (налысь тӧдӧмлун бурмӧдан) уджтасъяс, а сідзжӧ сылӧн кывкӧртӧд сы йылысь, мый велӧдчан-материальнӧй подулыс лӧсялӧ урчитӧм корӧмъяслы - автомототранспортса водительясӧс дасьтан уджтасъяс вылӧ «Туй вылын видзчысянлун йылысь» 1995 во ӧшым тӧлысь 10 лунся 196-ФЗ №-а Федеральнӧй оланпаслӧн 16 статьяса 1 юкӧн, 20 статьяса 1 юкӧн серти да «Туй вылын видзчысянлун могмӧдан содтӧд мераяс йылысь» Россия Федерацияса Президентлӧн 1998 во лӧддза-номъя 15 лунся 711 №-а Индӧд серти.
Прӧверкалысь бӧртасъяс оформитӧм
56. Прӧверкалысь бӧртасъяс оформитан административнӧй процедура заводитан подулӧн лоӧ сылӧн помасьӧм.
Прӧверкалӧн бӧртасъяс серти прӧверка нуӧдысь Министерствоса чина йӧз лӧсьӧдӧны урчитӧм форма серти акт кык экземплярын. Экспертъяс да экспертнӧй организацияясӧс петкӧдлысьяс дасьтӧны отчётъяс да экспертнӧй кывкӧртӧдъяс. Прӧверка актсӧ лӧсьӧдӧны типӧвӧй форма серти, кутшӧмӧс урчитӧ Россия Федерацияса Веськӧдлан котырӧн уполномочитӧм федеральнӧй олӧмӧ пӧртысь власьт орган.
57. Прӧверка актын пасйӧны:
1) прӧверка акт лӧсьӧдан кадпас, кад да ин;
2) Министерстволысь, Веськӧдланінлысь ним;
3) прӧверка нуӧдӧм йылысь Министерствоса тшӧктӧдлысь кадпас да номер;
4) прӧверка нуӧдысь Министерствоса чина мортлысь либӧ Министерствоса чина йӧзлысь овъяс, нимъяс, вичьяс да чинъяс (сэк, кор прӧверка нуӧдӧмӧ кыскӧны экспертъясӧс, экспертнӧй организацияясӧс, пасйӧны экспертъяслысь овъяс, нимъяс, вичьяс (эмӧсь кӧ), чинъяс да/либӧ экспертнӧй организацияяслысь ним аккредитация йылысь эскӧдангижӧдлысь реквизитъяс да эскӧдангижӧд сетысь аккредитация серти органлысь ним);
5) велӧдан удж нуӧдысь прӧверитан организациялысь тырвыйӧ да (эм кӧ) дженьдӧдӧм ним, а сідзжӧ велӧдан удж нуӧдысь организациялӧн юрнуӧдысьлысь, мукӧд чина мортлысь либӧ уполномочитӧм петкӧдлысьлысь, кодъяс вӧлісны прӧверка дырйи, ов, ним, вич да чин;
6) прӧверка нуӧдан кадпас, кад, нуӧдан дыр да ин;
7) прӧверка бӧртасъяс йылысь тӧдмӧгъяс, сы лыдын лицензионнӧй корӧмъяс серти эрдӧдӧм торкалӧмъяс йылысь, налӧн аслыспӧлӧслун йылысь да йӧз йылысь, кодъяс вӧсна артмисны индӧм торкалӧмъясыс;
8) велӧдан удж нуӧдысь организациялӧн юрнуӧдысьӧн, мукӧд чина мортӧн либӧ уполномочитӧм петкӧдлысьӧн, кодъяс вӧлісны прӧверка дырйи, прӧверка актӧн тӧдмасьӧм йылысь либӧ тӧдмасьны ӧткажитчӧм йылысь, налысь кырымпасъяс пуктӧм йылысь либӧ кырымавны ӧткажитчӧм йылысь тӧдмӧгъяс, а сідзжӧ прӧверкаяс серти учёт журналӧ нуӧдӧм прӧверка йылысь гижӧд пыртӧм йылысь либӧ велӧдан удж нуӧдысь организациялӧн индӧм журнал абутӧм вӧсна татшӧм гижӧд пыртны позьтӧмлун йылысь тӧдмӧгъяс;
9) прӧверка нуӧдысь Министерствоса чина мортлӧн либӧ Министерствоса чина йӧзлӧн кырымпасъяс.
58. Прӧверка акт дорӧ пуктӧны:
1) прӧверкаын участвуйтысь экспертъясӧн да экспертнӧй организацияясӧс петкӧдлысьясӧн дасьтӧм экспертнӧй кывкӧртӧдъяс;
2) велӧдан удж нуӧдысь организацияса уджалысьяслӧн, кодъяс кывкутӧны лицензионнӧй корӧмъяс торкалӧмысь, гӧгӧрвоӧдӧмъяс;
3) эрдӧдӧм торкалӧмъяс бырӧдӧм йылысь предписаниеяс;
4) прӧверка бӧртасъяскӧд йитчӧм мукӧд документ либӧ налӧн копияяс.
59. Прӧверка актсӧ оформитӧны веськыда сійӧс помалӧм бӧрын кык экземплярын, на пиысь ӧтисӧ содтӧдъяслӧн копияясӧн сетӧны велӧдан удж нуӧдысь организациялӧн юрнуӧдысьлы, мукӧд чина мортлы либӧ уполномочитӧм петкӧдлысьлы прӧверка актӧн тӧдмасьӧм йылысь либӧ тӧдмасьны ӧткажитчӧм йылысь гижсьӧг улӧ. Сэк, кор велӧдан удж нуӧдысь организациялӧн юрнуӧдысьыс, мукӧд чина мортыс либӧ уполномочитӧм петкӧдлысьыс абу, а сідзжӧ сэк, кор прӧверитан мортыс ӧткажитчӧ сетны прӧверка актӧн тӧдмасьӧм йылысь либӧ тӧдмасьны ӧткажитчӧм йылысь гижсьӧгсӧ, актсӧ сійӧс оформитан лун бӧрын мунысь лунысь оз сёрджык мӧдӧдӧны пошта пыр заказнӧй ыстӧмӧн сетӧм йылысь уведомлениеӧн, кутшӧмӧс содтӧны Министерствоса делӧын видзӧм прӧверка актлӧн экземпляр дорӧ. Сэк, кор прӧверитан мортсянь эм сӧгласие лицензионнӧй контроль серти электроннӧя йитчӧм вылӧ, прӧверка актсӧ позьӧ ыстыны электроннӧй документӧн, кутшӧмӧс кырымалісны тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн, велӧдан удж нуӧдысь организациялӧн юрнуӧдысьлы, мукӧд чина мортлы либӧ уполномочитӧм петкӧдлысьлы. Та кадӧ прӧверка актыс, кутшӧмӧс ыстісны прӧверитан мортлы электроннӧй документӧн, мый кырымалісны тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн, сэтшӧм ногӧн, мый эскӧдӧ индӧм документ босьтӧмсӧ, лыддьыссьӧ прӧверитан мортӧн босьтӧмаӧн.
60. Сэк, кор прӧверка акт лӧсьӧдӧм могысь колӧ босьтны нуӧдӧм туялӧмъяслӧн, экспертизаяслӧн бӧртасъяс серти кывкӧртӧдъяс, прӧверка актсӧ дасьтӧны лицензионнӧй контроль серти мероприятиеяс помалӧм бӧрын куим уджалан лунысь оз дырджык кадколастӧ да сетӧны велӧдан удж нуӧдысь организацияса юрнуӧдысьлы, мукӧд чина мортлы либӧ уполномочитӧм петкӧдлысьлы гижсьӧг улӧ либӧ мӧдӧдӧны пошта пыр заказнӧй ыстӧмӧн сетӧм йылысь уведомлениеӧн да (либӧ) электроннӧй документӧн, кутшӧмӧс кырымалісны тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн (условие дырйи, кор прӧверитан мортсянь эм сӧгласие лицензионнӧй контроль серти электроннӧя йитчӧм вылӧ), сэтшӧм ногӧн, медым эскӧдны индӧм документ босьтӧмсӧ. Та кадӧ сетӧм йылысь уведомлениесӧ да (либӧ) индӧм документ босьтӧмлысь мукӧд эскӧданторсӧ содтӧны Министерствоса делӧын видзан прӧверка актлӧн экземпляр дорӧ.
61. Сэк, кор планысь ӧтдор ветлӧмӧн прӧверка нуӧдӧм могысь колӧ сӧгласуйтны сійӧс нуӧдӧмсӧ прокуратура органкӧд, прӧверка акт копиясӧ мӧдӧдӧны прокуратура органӧ, коді примитіс прӧверка нуӧдӧмсӧ сӧгласуйтӧм йылысь помшуӧм, прӧверка акт лӧсьӧдан лунсянь вит уджалан лун чӧжӧн.
62. Прӧверкаяс серти учёт журналын Министерствоса чина йӧз гижӧны нуӧдӧм прӧверка йылысь, кытчӧ пыртӧны Министерстволӧн ним, прӧверка заводитан да помалан кадпасъяс, сійӧс нуӧдан кад, инӧда подувъяс, шӧр могъяс, могъяс да прӧверкалӧн видлалантор, эрдӧдӧм торкалӧмъяс да сетӧм предписаниеяс йылысь тӧдмӧгъяс, а сідзжӧ индӧны прӧверка нуӧдысь Министерствоса чина мортлысь либӧ Министерствоса чина йӧзлысь овъяс, нимъяс, вичьяс да чинъяс, сылысь либӧ налысь кырымпасъяс, а сідзжӧ прӧверка нуӧдӧмӧ кыскӧм экспертъяслысь, экспертнӧй организацияясӧс петкӧдлысьяслысь овъяс, нимъяс, вичьяс (эмӧсь кӧ), чинъяс.
62.1. Сэк, кор прӧверкаяс серти учёт журналыс абу, прӧверка актын вӧчӧны лӧсялана гижӧд.
63. Сэк, кор велӧдан удж нуӧдысь организация, код серти нуӧдісны прӧверка, абу сӧглас прӧверка актын пасйӧм лоӧмторъясӧн, кывкӧртӧдъясӧн, вӧзйӧмъясӧн, прӧверка акт босьтан кадпассянь дас вит лун чӧжӧн вермӧ гижӧмӧн сетны Министерствоӧ прӧверка акт серти ставнас либӧ сылӧн торъя положениеяс серти паныд кыв. Та дырйи велӧдан удж нуӧдысь организациялӧн эм инӧд пуктыны татшӧм паныд кыв дорӧ документъяс, кутшӧмъяс эскӧдӧны татшӧм паныд кывлысь подулалӧмсӧ, либӧ налысь эскӧдӧм копияяс либӧ сӧгласуйтӧм кадколастӧ сетны найӧс Министерствоӧ. Индӧм документъяссӧ позьӧ мӧдӧдны электроннӧй документъясӧн (электроннӧй документ чукӧрӧн), кутшӧмӧс кырымалӧма прӧверяйтан мортлӧн вынсьӧдӧм квалифицируйтӧм кырымпасӧн.
64. Прӧверка акт да прӧверкаын участвуйтысь экспертъясӧн да экспертнӧй организацияясӧс петкӧдлысьясӧн дасьтӧм экспертнӧй кывкӧртӧдъяс подув вылын прӧверка помалан лунсянь куим уджалан лун чӧжӧн прӧверка нуӧдысь Министерствоса чина йӧз лӧсьӧдӧны прӧверка нуӧдӧм йылысь отчёт. Прӧверка нуӧдӧм йылысь отчётын индӧны прӧверка нуӧдігӧн эрдӧдӧм торкалӧмъяссӧ да мераяс, кутшӧмъясӧс колӧ примитны татшӧм лоӧм торкалӧмъяс серти да найӧс вӧчысь чина йӧз серти (прӧверка нуӧдӧм йылысь отчётлысь образецсӧ сетӧма тайӧ Уджаланарт дорӧ 3 №-а содтӧдын). Прӧверка нуӧдӧм йылысь отчётсӧ сійӧс дасьтан лунсянь кык уджалан лун чӧжӧн сӧгласуйтӧны Веськӧдланінса начальниккӧд да сетӧны Министерствоса юрнуӧдысьлы видлалӧм да вынсьӧдӧм вылӧ.
Прӧверка нуӧдӧм йылысь отчётсӧ вынсьӧдӧ Министерствоса юрнуӧдысь сылы отчёт воан лунсянь куим уджалан лун чӧжӧн.
Прӧверка нуӧдігӧн эрдӧдӧм торкалӧмъяс бырӧдӧм серти 
мераяс примитӧм
65. Сэк, кор эрдӧдӧны лицензионнӧй корӧмъяс серти торкалӧмъяссӧ, Министерствоса чина йӧз примитӧны мераяс, кутшӧмъясӧс урчитӧма «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпасӧн,«Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпасӧн, Россия Федерацияса административнӧй инӧд торкалӧмъяс йылысь кодексӧн:
1) сетӧны велӧдан удж нуӧдысь организациялы лицензионнӧй корӧмъяс серти эрдӧдӧм торкалӧмъяс бырӧдӧм йылысь предписание найӧс бырӧдан кадколастъяссӧ индӧмӧн;
2) панӧны административнӧй инӧд торкалӧм йылысь делӧ Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын.
66. Велӧдан удж нуӧдысь организация серти, прӧверка нуӧдігӧн лицензионнӧй корӧмъяс серти эрдӧдӧм торкалӧмъяс серти мераяс олӧмӧ пӧртӧм йылысь (лицензионнӧй корӧмъяс серти эрдӧдӧм торкалӧмъяс бырӧдӧм йылысь предписание сетӧм, административнӧй инӧд торкалӧм йылысь делӧ панӧм) помшуӧм примитан критерийяссӧ урчитӧны «Россия Федерацияын велӧдчӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпасӧн, «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпасӧн, «Велӧдан удж лицензируйтӧм йылысь» Россия Федерацияса Веськӧдлан котырлӧн 2013 во йирым тӧлысь 28 лунся 966 №-а шуӧмӧн.
 67. Лицензионнӧй корӧмъяс серти эрдӧдӧм торкалӧмъяс бырӧдӧм йылысь Министерстволысь предписание сетӧм.
Прӧверка нуӧдысь Министерствоса чина йӧз прӧверка акт кырымалігӧн, мый урчитӧ лицензионнӧй корӧмъяс серти торкалӧмъяссӧ, ӧтпырйӧ сетӧны велӧдан удж нуӧдысь организациялы лицензионнӧй корӧмъяс серти эрдӧдӧм торкалӧмъяс бырӧдӧм йылысь предписание. Индӧм предписаниеын урчитӧны сійӧс збыльмӧдан кадколаст, мый оз вермы лоны квайт тӧлысьысь дырджык (лицензионнӧй корӧмъяс серти эрдӧдӧм торкалӧмъяс бырӧдӧм йылысь предписаниелысь образецсӧ вайӧдӧма тайӧ Уджаланарт дорӧ 4 №-а содтӧдын). Лицензионнӧй корӧмъяс серти эрдӧдӧм торкалӧмъяс бырӧдӧм йылысь предписаниеясӧ кырымалӧны прӧверка нуӧдысь Министерствоса чина йӧз. Лицензионнӧй корӧмъяс серти эрдӧдӧм торкалӧмъяс бырӧдӧм йылысь предписаниесӧ пуктӧны прӧверка акт дорӧ.
68. Административнӧй инӧд торкалӧм йылысь делӧ панӧм.
Сэк, кор эрдӧдӧны административнӧй инӧд торкалӧмсӧ, мый урчитӧма Россия Федерацияса административнӧй инӧд торкалӧмъяс йылысь кодекслӧн 19.20 статьяӧн, да абуӧсь лоӧмторъяс, кутшӧмъяс киритӧны административнӧй инӧд торкалӧм йылысь делӧ серти производствосӧ, чина йӧз, кодъясӧс Министерствоса тшӧктӧдӧн уполномочитӧма лӧсьӧдны велӧдан юкӧнын административнӧй инӧд торкалӧмъяс йылысь сёрнигижӧдъяс, дзик пыр лӧсьӧдӧны административнӧй инӧд торкалӧмъяс йылысь сёрнигижӧд Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын.
Административнӧй инӧд торкалӧм йылысь сёрнигижӧдсӧ кырымалӧ сійӧс лӧсьӧдысь Министерствоса чина морт, велӧдан удж нуӧдысь организацияӧс оланпас серти петкӧдлысь, код серти панӧма административнӧй инӧд торкалӧм йылысь делӧ.
Сэк, кор колӧ содтӧд тӧдмавны делӧлысь лоӧмторъяссӧ либӧ торъя морт йылысь мыччӧдъяссӧ либӧ юридическӧй кывкутысь йылысь тӧдмӧгъяссӧ, кодъяс серти панӧны административнӧй инӧд торкалӧм йылысь делӧсӧ, административнӧй инӧд торкалӧм йылысь сёрнигижӧдсӧ лӧсьӧдӧны административнӧй инӧд торкалӧмсӧ эрдӧдӧмсянь кык сутки чӧжӧн.
Административнӧй инӧд торкалӧм йылысь сёрнигижӧдсӧ мӧдӧдӧны ӧтувъя юрисдикцияа лӧсялана ёрдӧ административнӧй инӧд торкалӧм йылысь сёрнигижӧд лӧсьӧдӧмсянь куим сутки чӧжӧн.
69. Сэк, кор прӧверка нуӧдігӧн эрдӧдӧма, мый велӧдан удж нуӧдысь организациялӧн уджыс вермӧ веськыда вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура озырлун объектъяслы (история да культура памятникъяслы), музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн тӧдчана, сы лыдын паныдасьлытӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотечнӧй фондӧ, канмулӧн безопасносьтлы, артмӧдны вӧр-ва да техногеннӧй сяма виччысьтӧмторъяс либӧ татшӧм лёкторсӧ вӧчӧма нин, Министерство примитӧ мераяс, медым видзчысьны лёктор вӧчӧмысь либӧ дугӧдны сійӧс вӧчӧмсӧ, Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын, а сідзжӧ мӧдӧдӧ лёктор артмыны вермӧм да сійӧс ӧлӧдан ногъяс йылысь юӧрсӧ Россия Федерацияса инӧд доръян органъясӧ, Сьӧм овмӧс да сьӧмкуд бӧрся видзӧдан федеральнӧй службаӧ, Россия Федерацияса арталан палатаӧ да Россия Федерацияса канму власьтлӧн мукӧд уполномочитӧм органӧ.
70. Министерствоса чина морт, коді кывкутӧ лицензионнӧй контрольлӧн бӧртасъяс йылысь мыччӧд база нуӧдӧмысь, сы лыдын электроннӧя, пыртӧ юӧрсӧ:
юӧртан системаӧ, мый автоматизируйтӧ Россия Федерацияса субъектъяслӧн олӧмӧ пӧртысь власьт органъясӧн велӧдан юкӧнын Россия Федерациялысь сетӧм уджмогъяс да учёнӧй степеньяс да учёнӧй нимъяс йылысь документъяс эскӧдӧм серти Россия Федерациялысь уджмог олӧмӧ пӧртан тырвыйӧлун да ногтуй бӧрся контрольсӧ да дӧзьӧрсӧ, прӧверка нуӧдан да сылӧн бӧртасъяс серти мераяс примитан лунсянь куим уджалан лун чӧжӧн (водзӧ – АКНДПП ИС);
«Прӧверкаяслӧн ӧтувъя реестр» федеральнӧй канму юӧртан системаӧ (водзӧ – «ЕРП» ФГИС) Россия Федерацияса Веськӧдлан котырлӧн 2015 во косму тӧлысь 28 лунся 415 №-а шуӧмӧн урчитӧм кадколастъясӧ.
71. Велӧдан удж нуӧдысь организация эрдӧдӧм торкалӧмъяс бырӧдӧм йылысь предписаниеӧн урчитӧм кадколаст помасьтӧдз сетӧ Министерствоӧ эрдӧдӧм торкалӧмъяс бырӧдӧм йылысь предписание збыльмӧдӧм йылысь отчёт, кытчӧ пырӧны документъяс, кӧні эмӧсь сійӧс збыльмӧдӧмсӧ эскӧдысь тӧдмӧгъяс (предписание збыльмӧдӧм йылысь отчётлысь образецсӧ вайӧдӧма тайӧ Уджаланарт дорӧ 5 №-а содтӧдын). Предписание збыльмӧдӧм йылысь отчётсӧ быть колӧ пасйыны Министерствоӧ сылӧн воан лунӧ.
72. Сэк, кор предписаниесӧ збыльмӧдӧма кадысь водзджык, велӧдан удж нуӧдысь организация сетӧ ходатайство, медым Министерство нуӧдысь планысь ӧтдор ветлӧмӧн прӧверка предписание збыльмӧдӧмсӧ урчитӧм могысь (ходатайстволысь образецсӧ сетӧма тайӧ Уджаланарт дорӧ 6 №-а содтӧдын).
73. Предписание збыльмӧдӧм йылысь Министерствоӧ воӧм отчётсӧ сетӧны Министерствоса чина мортлы, коді нуӧдіс прӧверкасӧ да кывкутӧ предписание збыльмӧдӧм бӧрся видзӧдӧмысь. Министерствоса чина морт нуӧдӧ велӧдан удж нуӧдысь организация серти планысь ӧтдор ветлӧмӧн прӧверка кадколастъясӧ кутшӧмъясӧс урчитӧма планысь ӧтдор ветлӧмӧн прӧверка нуӧдӧм йылысь тшӧктӧдӧн, сы могысь, медым урчитны лицензионнӧй корӧмъяс серти эрдӧдӧм торкалӧмъяс бырӧдӧм йылысь предписание збыльмӧдӧмсӧ (збыльмӧдтӧмсӧ).
74. Прӧверка нуӧдысь Министерствоса чина морт, коді кывкутӧ предписание збыльмӧдӧмысь, прӧверка акткӧд ӧттшӧтш сетӧ велӧдан удж нуӧдысь организацияса юрнуӧдысьлы предписание збыльмӧдӧм/збыльмӧдтӧм йылысь Министерстволысь уведомление (предписание збыльмӧдӧм йылысь уведомлениелысь образецсӧ вайӧдӧма тайӧ Уджаланарт дорӧ 7 №-а содтӧдын).
Урчитӧм кадӧ предписание збыльмӧдтӧмысь административнӧй инӧд торкалӧм йылысь делӧ панӧм, эрдӧдӧм торкалӧм бырӧдӧм йылысь мӧдысь предписание сетӧм, велӧдан удж нуӧдӧм вылӧ лицензиялысь вынсӧ дугӧдлӧм, велӧдан удж нуӧдысь организацияӧ примитӧмсӧ дугӧдӧм
75. Сэк, кор велӧдан удж нуӧдысь организация оз збыльмӧд предписаниесӧ (сы лыдын сэк, кор индӧм предписание збыльмӧдӧм йылысь отчётсӧ абу сетӧма Министерствоӧ индӧм предписаниеӧн урчитӧм кадколастӧ, либӧ сетӧм отчётыс оз эскӧд сыӧн урчитӧм кадколастӧ индӧм предписание збыльмӧдӧмсӧ), Министерствоса чина йӧз, кодъясӧс уполномочитӧма административнӧй инӧд торкалӧмъяс йылысь сёрнигижӧдъяс лӧсьӧдӧм вылӧ, панӧ административнӧй инӧд торкалӧмъяс йылысь делӧ Россия Федерацияса административнӧй инӧд торкалӧмъяс йылысь кодекслӧн 19.5 статьяса 1 юкӧнӧн Россия Федерацияса административнӧй инӧд торкалӧмъяс йылысь кодексӧн урчитӧм пӧрадокын.
76. Сэк, кор вынсьӧдӧма ёрдлысь помшуӧм сы йылысь, мый урчитӧм кадколастӧ предписаниесӧ збыльмӧдтӧмысь велӧдан удж нуӧдысь организацияӧс кыскӧма административнӧй кывкутӧмӧ, Министерство выльысь сетӧ лицензионнӧй корӧмъяс серти торкалӧмсӧ бырӧдӧм йылысь предписание да тайӧ помшуӧмлӧн оланпас серти вынсялан лунсянь сутки чӧжӧн дугӧдлӧ лицензиялысь вынсӧ выльысь сетӧм предприсание збыльмӧдан кадколаст вылӧ (случайысь кындзи, мый индӧма «Торъя удж сикасъяс лицензируйтӧм йылысь» 2011 во ода-кора тӧлысь 4 лунся 99-ФЗ №-а Федеральнӧй оланпаслӧн 20 статьяса 1 юкӧнлӧн 2 пунктын).
77. Сэк, кор вынсьӧдӧма ёрдлысь помшуӧм сы йылысь, мый урчитӧм кадколастӧ предписаниесӧ збыльмӧдтӧмысь велӧдан удж нуӧдысь организацияӧс кыскӧма административнӧй кывкутӧмӧ, Министерство тайӧ помшуӧмлӧн оланпас серти вынсялан лунсянь сутки чӧжӧн дугӧдлӧ велӧдан удж нуӧдӧм вылӧ лицензиялысь вынсӧ велӧдан удж нуӧдысь организациялысь уджсӧ административнӧй дугӧдлан кадколаст вылӧ.
78. Министерствоса чина морт, коді нуӧдіс прӧверкасӧ да кывкутӧ предписание збыльмӧдӧм бӧрся контрольысь, Министерствоӧн ёрдлысь помшуӧм босьтан лунсянь, кутшӧмӧс индӧма тайӧ Уджаланартлӧн 76, 77 пунктъясын, сетӧ Веськӧдланінса начальниклы служебнӧй записка (служебнӧй запискалысь образецсӧ сетӧма тайӧ Уджаланартлӧн 8 №-а содтӧдын).
79. Служебнӧй записка подув вылын, кутшӧмӧс индӧма тайӧ Уджаланартлӧн 78 пунктын, примитӧны помшуӧм велӧдан удж нуӧдӧм вылӧ лицензиялысь вынсӧ дугӧдлӧм йылысь.
80. Министерствоса чина морт, коді кывкутӧ велӧдан удж нуӧдӧм вылӧ лицензиялысь вынсӧ дугӧдлӧм йылысь Министерстволысь тшӧктӧд бала дасьтӧмысь, мирӧвӧй ёрдысьлӧн шуӧм, ӧтувъя юрисдикцияа ёрдлӧн помшуӧм, мый индӧма тайӧ Уджаланартлӧн 76, 77 пунктъясын, оланпас серти вынсялан лунсянь ӧти уджалан лун чӧжӧн дасьтӧ велӧдан удж нуӧдӧм вылӧ лицензиялысь вынсӧ дугӧдлӧм йылысь Министерстволысь тшӧктӧд бала (велӧдан удж нуӧдӧм вылӧ лицензиялысь вынсӧ дугӧдлӧм йылысь тшӧктӧдлысь образецсӧ сетӧма тайӧ Уджаланартлӧн 9 №-а содтӧдын) да велӧдан удж нуӧдӧм вылӧ лицензиялысь вынсӧ дугӧдлӧм йылысь уведомление бала велӧдан удж нуӧдысь организациялӧн, сійӧс учредитысьлӧн инпас вылӧ (велӧдан удж нуӧдӧм вылӧ лицензиялысь вынсӧ дугӧдлӧм йылысь уведомлениелысь образецсӧ сетӧма тайӧ Уджаланартлӧн 10 №-а содтӧдын) да пыртӧ лӧсялана вежсьӧмъяс ведомствокостса электроннӧя йитчан системаӧ.
81. Министерствоса чина морт, коді кывкутӧ велӧдан удж нуӧдӧм вылӧ лицензияяслӧн реестрӧ тӧдмӧгъяс пыртӧмысь, пыртӧ велӧдан удж нуӧдӧм вылӧ лицензиялысь вынсӧ дугӧдлӧм йылысь тӧдмӧгъяссӧ велӧдан удж нуӧдӧм вылӧ лицензияяслӧн реестрӧ велӧдан удж нуӧдӧм вылӧ лицензиялысь вынсӧ дугӧдлӧм йылысь помшуӧм примитан лунӧ.
82. Министерствоса чина морт, коді нуӧдіс прӧверкасӧ да кывкутӧ предписание збыльмӧдӧм бӧрся контрольысь, Министерствоӧн ёрдлысь помшуӧмсӧ босьтан лунсянь, кутшӧмӧс индӧма тайӧ Уджаланартлӧн 76, 77 пунктъясын, дасьтӧ Министерстволысь предписание эрдӧдӧм торкалӧмсӧ бырӧдӧм йылысь, кытчӧ вӧчӧны пасйӧд сы йылысь, мый сійӧс сетӧны выль пӧв, выльысь индӧны сійӧс збыльмӧдан кадколастсӧ, кутшӧм оз вермы лоны куим тӧлысьысь дырджык (эрдӧдӧм торкалӧмсӧ бырӧдӧм йылысь выль пӧв сетӧм предписаниелысь образецсӧ вайӧдӧма тайӧ Уджаланарт дорӧ 11 №-а содтӧдын).
83. Сэк, кор ёрд примитӧ велӧдан удж нуӧдысь организацияӧс выль пӧв сетӧм предписание урчитӧм кадколастӧ збыльмӧдтӧмысь административнӧй кывкутӧмӧ кыскӧм йылысь помшуӧм, Министерство дугӧдлӧ тайӧ организацияӧ примитӧмсӧ тырвыйӧ либӧ мыйкӧ мында.
Министерствоса чина морт, коді нуӧдіс прӧверкасӧ да кывкутӧ предписание збыльмӧдӧм бӧрся контрольысь, дасьтӧ велӧдан удж нуӧдысь организацияӧ примитӧмсӧ дугӧдӧм йылысь Министерстволысь тшӧктӧд бала (велӧдан удж нуӧдысь организацияӧ примитӧмсӧ дугӧдӧм йылысь тшӧктӧдлысь образецсӧ вайӧдӧма тайӧ Уджаланарт дорӧ 12 №-а содтӧдын) 
Велӧдан организацияӧ примитӧмсӧ дугӧдӧм йылысь Министерстволысь тшӧктӧд баласӧ сійӧс дасьтан лунсянь кык уджалан лун чӧжӧн сӧгласуйтӧны Веськӧдланінса начальниккӧд да сетӧны видлалӧм да кырымалӧм вылӧ Министерствоса юрнуӧдысьлы. Министерствоса юрнуӧдысь видлалӧ да кырымалӧ велӧдан организацияӧ примитӧмсӧ дугӧдӧм йылысь Министерстволысь тшӧктӧд баласӧ сы дорӧ сылӧн воан лунсянь куим уджалан лун чӧжӧн.
84. Эрдӧдӧм торкалӧмсӧ бырӧдӧм йылысь выль пӧв сетӧм предписаниесӧ да велӧдан удж нуӧдысь организацияӧ примитӧмсӧ дугӧдӧм йылысь Министерстволысь тшӧктӧдсӧ Министерствоса юрнуӧдысьӧн тшӧктӧд кырымалан лунсянь ыстӧны велӧдан удж нуӧдысь организацияӧ пошта пыр лиӧ мукӧд позяна ногӧн.
Эрдӧдӧм торкалӧмсӧ бырӧдӧм йылысь выль пӧв сетӧм предписание збыльмӧдӧмсӧ прӧверитӧм. Велӧдан удж нуӧдӧм вылӧ лицензиясӧ бӧр вынсьӧдӧм. Велӧдан удж нуӧдысь организацияӧ примитӧмсӧ бӧр заводитӧм
85. Выль пӧв сетӧм предписание збыльмӧдан кадколаст помасьтӧдз велӧдан удж нуӧдысь организациялы быть колӧ юӧртны Министерствоӧ лицензионнӧй корӧмъяс серти торкалӧмъяс бырӧдӧм йылысь документъяс содтӧмӧн, кӧні эмӧсь индӧм предписание збыльмӧдӧмсӧ эскӧдан тӧдмӧгъяс. Выль пӧв сетӧм предписание збыльмӧдӧм йылысь уведомлениесӧ быть колӧ пасйыны Министерствоӧ воан лунӧ.
86. Сэк, кор выль пӧв сетӧм предписание збыльмӧдӧма кадысь водзджык, велӧдан удж нуӧдысь организация сетӧ Министерствоӧн планысь ӧтдор ветлӧмӧн прӧверка нуӧдӧм йылысь ходатайство сы могысь, медым урчитны предписание кадысь водзджык збыльмӧдӧмсӧ;
87. Министерствоӧ воӧм выль пӧв сетӧм предписание збыльмӧдӧм йылысь уведомлениесӧ, Министерствоӧн планысь ӧтдор ветлӧмӧн прӧверка нуӧдӧм йылысь ходатайствосӧ сетӧны Министерствоса чина мортлы, коді нуӧдіс прӧверкасӧ да кывкутӧ предписание збыльмӧдӧм бӧрся контрольысь, коді видлалӧ босьтӧм уведомлениесӧ да нуӧдӧ велӧдан удж нуӧдысь организация серти лицензионнӧй корӧмъясӧ кутчысьӧм серти планысь ӧтдор ветлӧмӧн прӧверка кадколастъясӧ, кутшӧмӧс индӧма планысь ӧтдор ветлӧмӧн прӧверка нуӧдӧм йылысь тшӧктӧдын.
88. Сэк, кор велӧдан удж нуӧдысь организация бырӧдіс лицензионнӧй корӧмъяс серти торкалӧмъяссӧ, Министерствоса чина морт, коді нуӧдіс прӧверкасӧ да кывкутӧ предписание збыльмӧдӧм бӧрся контрольысь, акт дасьтігӧн ӧтпырйӧ дасьтӧ предписание збыльмӧдӧм йылысь уведомление.
89. Велӧдан удж нуӧдӧм вылӧ лицензиясӧ, кутшӧмлысь вынсӧ дугӧдлӧны тайӧ Уджаланартлӧн 76 пунктӧн урчитӧм случайын, бӧр вынсьӧдӧны Министерстволӧн помшуӧм серти сійӧ лунсянь, мый мунӧ выль пӧв сетӧм предписание збыльмӧдан кадколаст колян лун бӧрын, либӧ лунсянь, мый мунӧ прӧверка акт кырымалан лун бӧрын, кутшӧм урчитӧ выль пӧв сетӧм предписание кадысь водзджык збыльмӧдӧмсӧ.
90. Велӧдан удж нуӧдӧм вылӧ лицензиясӧ, кутшӧмлысь вынсӧ дугӧдлӧны тайӧ Уджаланартлӧн 77 пунктӧн урчитӧм случайын, бӧр вынсьӧдӧны Министерстволӧн помшуӧм серти сійӧ лунсянь, мый мунӧ велӧдан удж нуӧдысь организациялысь уджсӧ административнӧя дугӧдлан кадколаст колян лун бӧрын, либӧ лунсянь, мый мунӧ велӧдан удж нуӧдысь организациялысь уджсӧ административнӧя дугӧдлӧмӧн административнӧя мыждӧмсӧ кадысь водзджык дугӧдан лун бӧрын.
91. Министерствоса чина морт, коді кывкутӧ велӧдан удж нуӧдӧм вылӧ лицензиясӧ бӧр вынсьӧдӧм йылысь Министерстволысь тшӧктӧд бала дасьтӧмысь, тайӧ Уджаланартлӧн 89, 90 пунктъясын индӧм лунсянь ӧти уджалан лун чӧжӧн дасьтӧ велӧдан удж нуӧдӧм вылӧ лицензиясӧ бӧр вынсьӧдӧм йылысь Министерстволысь тшӧктӧд бала (велӧдан удж нуӧдӧм вылӧ лицензиясӧ бӧр вынсьӧдӧм йылысь тшӧктӧдлысь образецсӧ сетӧма тайӧ Уджаланартлӧн 13 №-а содтӧдын) да велӧдан удж нуӧдӧм вылӧ лицензиясӧ бӧр вынсьӧдӧм йылысь уведомление бала велӧдан удж нуӧдысь организациялӧн, сійӧс учредитысьлӧн инпас вылӧ (велӧдан удж нуӧдӧм вылӧ лицензиясӧ бӧр вынсьӧдӧм йылысь уведомлениелысь образецсӧ сетӧма тайӧ Уджаланартлӧн 14 №-а содтӧдын).
92. Министерствоса чина морт, коді кывкутӧ велӧдан удж нуӧдӧм вылӧ лицензияяслӧн реестрӧ тӧдмӧгъяс пыртӧмысь, пыртӧ велӧдан удж нуӧдӧм вылӧ лицензиясӧ бӧр вынсьӧдӧм йылысь тӧдмӧгъяссӧ велӧдан удж нуӧдӧм вылӧ лицензияяслӧн реестрӧ велӧдан удж нуӧдӧм вылӧ лицензиясӧ бӧр вынсьӧдӧм йылысь помшуӧм примитан лунӧ.
93. Велӧдан удж нуӧдысь организацияӧ примитӧмсӧ выльысь заводитӧны Министерстволӧн помшуӧм серти сійӧ лунсянь, мый мунӧ прӧверка акт кырымалан лун бӧрын, кутшӧм урчитӧ выль пӧв сетӧм предписание кадысь водзджык збыльмӧдӧмсӧ.
94. Министерствоса чина морт, коді нуӧдіс прӧверкасӧ да кывкутӧ предписание збыльмӧдӧм бӧрся контрольысь, выль пӧв сетӧм предписание збыльмӧдӧмсӧ прӧверитан акт дасьтігӧн ӧтпырйӧ дасьтӧ велӧдан удж нуӧдысь организацияӧ примитӧмсӧ бӧр заводитӧм йылысь Министерстволысь тшӧктӧд бала (велӧдан удж нуӧдысь организацияӧ примитӧмсӧ бӧр заводитӧм йылысь тшӧктӧдлысь образецсӧ вайӧдӧма тайӧ Уджаланарт дорӧ 15 №-а содтӧдын)
95. Велӧдан удж нуӧдысь организацияӧ примитӧмсӧ бӧр заводитӧм йылысь Министерстволысь тшӧктӧд копиясӧ Министерствоса юрнуӧдысьӧн кырымалан лунсянь ӧти уджалан лун чӧжӧн мӧдӧдӧны организацияӧ пошта пыр ыстӧмӧн либӧ мукӧд сикас ногӧн.
96. Сэк, кор велӧдан удж нуӧдысь организация оз збыльмӧд выль пӧв сетӧм предписаниесӧ (сы лыдын, кор индӧм предписание збыльмӧдӧм йылысь отчётсӧ Министерствоӧ абу сетӧма кадколаст кольтӧдз, мый урчитӧма индӧм предписаниеын, либӧ сетӧм отчётыс оз эскӧд урчитӧм кадколастӧ предписание збыльмӧдӧмсӧ), Министерствоса чина морт, коді нуӧдіс прӧверкасӧ да кывкутӧ предписание збыльмӧдӧм бӧрся контрольысь, дасьтӧ велӧдан удж нуӧдӧм вылӧ лицензия аннулируйтӧм йылысь ёрдӧ заявление бала. Найӧс дасьтан лунсянь ӧти уджалан лун чӧжӧн заявлениесӧ сӧгласуйтӧны Веськӧдланінса начальниккӧд да ыстӧны ёрдӧ.
Во джынся кывкӧртӧдъяс серти лицензионнӧй контроль олӧмӧ пӧртӧм йылысь аналитика материалъяс дасьтӧм
97. Лицензионнӧй контроль олӧмӧ пӧртӧм йылысь аналитика материалъяс (водзӧ – аналитика материалъяс) дасьтӧм серти административнӧй процедура заводитан подулӧн лоӧ Министерство, Веськӧдланін уджлӧн отчётнӧй период помасьӧм.
98. Министерство, Веськӧдланін уджлӧн отчётнӧй периодъясӧн лоӧны во джынъяс.
99. Аналитика материалъяс дасьтӧмысь кывкутӧ Веськӧдланінлӧн велӧдан юкӧнын дӧзьӧр да контроль серти отделса начальник (водзӧ - Отделса начальник).
100. Отделса начальник анализируйтӧ прӧверкаяс йылысь юӧрсӧ, кутшӧм эм юӧртан системалӧн мыччӧд базаын, мый автоматизируйтӧ Россия Федерацияса субъектъяслӧн олӧмӧ пӧртысь власьт органъясӧн велӧдан юкӧнын Россия Федерациялысь сетӧм уджмогъяс да учёнӧй степеньяс да учёнӧй нимъяс йылысь документъяс эскӧдӧм серти Россия Федерациялысь уджмог олӧмӧ пӧртан тырвыйӧлун да ногтуй бӧрся контрольсӧ да дӧзьӧрсӧ (АКНДПП ИС).
 101. Аналитика материалӧ юӧр пыртӧм йылысь помшуӧм примитан критерийӧн лоӧ сылӧн тырвыйӧлун да стӧчлун.
102. Отделса начальник дасьтӧ отчётнӧй кадколаст бӧрын мунысь тӧлысьлӧн дасӧд лунысь оз сёрджык аналитика материалъяс бала.
103. Аналитика материалъяс балаыс найӧс дасьтан лунсянь вит уджалан лун чӧжӧн видлавсьӧ да сӧгласуйтсьӧ Веськӧдланінса начальникӧн. 
VI. Канму удж вӧчӧм бӧрся видзӧдан пӧрадок да формаяс
Канму уджӧ кутчысьӧм да сійӧс вӧчӧм бӧрся быдлунъя контроль збыльмӧдан пӧрадок
104. Канму уджӧ кутчысьӧм да сійӧс вӧчӧм бӧрся быдлунъя контрольсӧ пыр збыльмӧдӧны Министерствоса чина йӧз, кодъяс вӧчӧны канму уджсӧ, быд процедура серти тайӧ Уджаланартӧн урчитӧм вӧчӧмъяслӧн сюрӧс да кадколастъяс серти, а сідзжӧ тайӧ Уджаланартлысь, Россия Федерацияса мукӧд нормативнӧй инӧда актлысь положениеяс Министерствоса чина йӧзӧн збыльмӧдӧм серти прӧверкаяс Министерствоса юрнуӧдысьӧн нуӧдӧмӧн.
Быдлунъя контроль нуӧдӧм вылӧ вӧдитчӧны тӧдмӧгъясӧн, кутшӧмъясӧс босьтӧны электроннӧй мыччӧд базаысь, Министерстволӧн служебнӧй корреспонденцияӧн, регламентируйтан удж вӧчысь Министерствоса чина йӧзлӧн вомгора да гижӧда юӧр.
Административнӧй процедураяслысь кадколастъяс да сюрӧссӧ торкалан случайяс да помкаяс йылысь найӧ збыльмӧдӧмысь кывкутысь Министерствоса чина йӧз пырысьтӧм-пыр юӧртӧны асланыс веськыд юрнуӧдысьяслы, а сідзжӧ ӧдйӧ збыльмӧдӧны мераяс, медым бырӧдны торкалӧмъяссӧ.
Министерствоса чина йӧз, кодъяс вӧчӧны канму уджсӧ, кывкутӧны канму удж вӧчан кадколастъясӧ да пӧрадокӧ кутчысьӧмысь, «Ӧтуввез юӧртан да телекоммуникационнӧй везйын Министерстволӧн официальнӧй сайтын, АКНДПП ИС, «ЕРП» ФГИС колана юӧр меститӧмысь, канму удж вӧчан тырвыйӧлунысь да ногтуйысь.
Канму удж вӧчан тырвыйӧлун да ногтуй серти планӧвӧй
да планысь ӧтдор прӧверкаяс нуӧдан пӧрадок да тшӧкыдлун,
канму удж вӧчан тырвыйӧлун да ногтуй бӧрся
видзӧдан пӧрадок да формаяс
105. Канму удж вӧчан тырвыйӧлун да ногтуй бӧрся контрольӧ пырӧ план серти да планысь ӧтдор прӧверкаяс нуӧдӧм, гражданалысь да юридическӧй кывкутысьяслысь инӧдъяс торкалӧмсӧ эрдӧдӧм да бырӧдӧм, Министерствоса чина йӧзлӧн помшуӧмъяс, вӧчӧмъяс (вӧчтӧмтор) вылӧ шыӧдчысьяслысь норасян шыӧдчӧмъяс серти помшуӧмъяс примитӧм да вочакывъяс дасьтӧм.
Прӧверкаяс вермӧны лоны план серти (нуӧдсьӧны Министерстволӧн вося уджалан планъяс подув вылын) да планысь ӧтдор. Прӧверкасӧ вермӧны нуӧдны шыӧдчысьлӧн торъя шыӧдчӧм серти.
Прӧверкаяс нуӧдан тшӧкыдлунсӧ урчитӧ Министерствоса юрнуӧдысь.
Прӧверкаяслӧн бӧртасъяс серти сэк, кор эрдӧдӧма гражданалысь да организацияяслысь инӧдъяс торкалӧм, мыжа йӧзсӧ кыскӧны кывкутӧмӧ, мый урчитӧма Россия Федерацияса оланпастэчасӧн.
Прӧверка нуӧдӧм могысь лӧсьӧдӧны комиссия, кытчӧ пырӧны Министерствоса канму гражданскӧй служащӧйяс.
Прӧверкасӧ нуӧдӧны Министерстволӧн тшӧктӧд подув вылын.
Прӧверкалысь бӧртасъяссӧ оформитӧны актӧн, кытчӧ пасйӧны эрдӧдӧм тырмытӧмторъяссӧ да найӧс бырӧдӧм серти вӧзйӧмъяс.
Актсӧ кырымалӧны веськӧдлысь да комиссияӧ пырысьяс, Министерствоса юрнуӧдысь.
Канму удж вӧчигӧн
примитан (збыльмӧдан) помшуӧмъясысь 
да вӧчӧмъясысь (вӧчтӧмторъясысь) чина йӧзлӧн кывкутӧм
106. Министерствоса чина йӧз кывкутӧны Россия Федерацияса оланпастэчас серти тайӧ Уджаланартлӧн корӧмъясӧ кутчысьӧмысь, збыльмӧдан вӧчӧмъясысь (вӧчтӧмторъясысь) да канму удж вӧчигӧн примитан помшуӧмъясысь.
Веськӧдланінса специалистъясӧн тайӧ Уджаланарт збыльмӧдӧм бӧрся видзӧдӧ Веськӧдланінса начальник.
Канму удж вӧчигӧн Министерствоса чина йӧз кывкутӧны Россия Федерацияса оланпастэчас серти:
1) канму удж вӧчан тырвыйӧлунысь да ногтуйысь;
2) тайӧ Уджаланартлӧн, канму удж вӧчӧм дорӧ корӧмъяс урчитысь мукӧд нормативнӧй инӧда актлӧн положениеясӧ кутчысьӧмысь да збыльмӧдӧмысь;
3) канму удж вӧчигӧн велӧдан удж нуӧдысь организацияяслӧн инӧдъясӧ кутчысьӧмысь.
Положениеяс, кӧні петкӧдчӧны канму удж вӧчӧм бӧрся видзӧдан
пӧрадок да формаяс дорӧ корӧмъяс
107. Канму удж вӧчӧм бӧрся видзӧдӧны, сы лыдын граждана, налӧн ӧтувъяс да организацияяс, оланпастэчасӧн урчитӧм пӧрадокын Министерстволӧн, Веськӧдланінлӧн канму удж вӧчан восьсалун пыр, канму удж вӧчан пӧрадок йылысь стӧч юӧр босьтӧмӧн да канму удж вӧчигӧн гражданалысь шыӧдчӧмъяс (норасьӧмъяс) ёрдӧдз видлалан позянлун пыр.
Сэк, кор граждана, налӧн ӧтувъяс да организацияяс шыӧдчӧны Министерствоса юрнуӧдысь дорӧ, Министерствоса пытшкӧсса актӧн лӧсьӧдӧны комиссия, кытчӧ пыртӧны гражданаӧс, ӧтйӧза ӧтувъясысь да организацияясысь петкӧдлысьясӧс, медым нуӧдны канму удж вӧчан тырвыйӧлун да ногтуй серти планысь ӧтдор прӧверка.
VII. Министерстволысь, а сідзжӧ сылӧн чина йӧзлысь помшуӧмъяс
да вӧчӧмъяс (вӧчтӧмтор) ёрдӧдз (ёрдтӧг)
обжалуйтан пӧрадок
108. Велӧдан удж нуӧдысь организацияяс, кодъяс серти нуӧдӧны (нуӧдісны) прӧверка, либӧ найӧс уполномочитӧм петкӧдлысьяс (водзӧ – шыӧдчысьяс) вермӧны обжалуйтны Министерствоса чина йӧзлысь вӧчӧмъяс (вӧчтӧмтор), а сідзжӧ канму удж вӧчигӧн примитан помшуӧмъяс ёрдӧдз (ёрдтӧг) да ёрд пӧрадокын.
Ёрдӧдз (ёрдтӧг) обжалуйтан торйӧн лоӧны Министерствоса чина йӧзлӧн вӧчӧмъяс (вӧчтӧмтор), помшуӧмъяс, кутшӧмъясӧс найӧс примитісны канму удж вӧчӧм дырйи тайӧ Уджаланарт подув вылын.
109. Шыӧдчысьяс вермӧны юӧртны Министерствоса юрнуӧдысьлы ассьыныс инӧдъяссӧ да оланпас серти интересъяссӧ торкалӧм йылысь, Министерствоса чина йӧзлӧн инӧдлы паныд помшуӧмъяс, вӧчӧмъяс (вӧчтӧмтор) йылысь, тайӧ Уджаланартлысь положениеяс наӧн торкалӧм йылысь, налӧн вежавидзтӧм оласног йылысь либӧ наӧн служебнӧй этика торкалӧм йылысь, а сідзжӧ Министерствоса чина йӧзлӧн канму удж вӧчигӧн примитӧм помшуӧмъяскӧд сӧгластӧмлун йылысь ас сёрниӧн примитігӧн либӧ гижӧда шыӧдчӧм (норасьӧм) ыстӧмӧн, сы лыдын электроннӧй документӧн.
Шыӧдчысьяс вермӧны босьтны юӧр да документъяс, мыйяс колӧны шыӧдчӧмсӧ (норасьӧмсӧ) подулалӧм да видлалӧм вылӧ.
110. Ёрдӧдз обжалуйтан процедура заводитан подулӧн лоӧ шыӧдчысьлӧн вомгора шыӧдчӧм (норасьӧм) Министерствоса юрнуӧдысьӧн ас сёрниӧн примитӧм дырйи либӧ Министерствоӧн гижӧда шыӧдчӧм (норасьӧм) босьтӧм, сы лыдын электроннӧй документӧн.
Гижӧда норасьӧмлысь вӧзъяна формасӧ сетӧма тайӧ Уджаланарт дорӧ 16 №-а содтӧдын.
111. Министерствоса чина морт, коді гижӧдӧ шыӧдчысьӧс Министерствоса юрнуӧдысь дорӧ ас сёрниӧн примитӧм вылӧ, юӧртӧ сылы примитан кадпас, кад, ин, Министерствоса юрнуӧдысьлӧн ов, ним да вич йылысь.
Ас сёрниӧн примитігӧн шыӧдчысь сетӧ сійӧс эскӧдысь документ.
Вомгора норасьӧмлысь сюрӧссӧ, а сідзжӧ шыӧдчысь йылысь, коді шыӧдчис вомгора норасьӧмӧн, тӧдмӧгъяссӧ пыртӧны шыӧдчысьлӧн ас сёрниӧн примитан карточкаӧ. Сэк, кор вомгора норасьӧмын индӧм збыльторъясыс да лоӧмторъясыс збыльӧсь да оз корны содтӧд прӧверка, норасьӧм вылӧ вочакывсӧ шыӧдчысьлӧн сӧгласие серти сетӧны вомгорӧн ас сёрниӧн примитігӧн, мый йылысь вӧчӧны пасйӧд шыӧдчысьлӧн ас сёрниӧн примитан карточкаӧ.
Мукӧд случайын сетӧны гижӧда вочакыв норасьӧмын пуктӧм юалӧмъяс серти тайӧ Уджаланартлӧн 112 пунктса медводдза абзацын индӧм кадколастӧ.
112. Шыӧдчысьяслӧн гижӧмӧн шыӧдчигӧн норасьӧмсӧ видлалан кадколастыс оз вермы лоны 30 лунысь дырджык татшӧм шыӧдчӧм пасъян лунсянь.
Гижӧда шыӧдчӧмсӧ (норасьӧмсӧ) быть колӧ пасйыны Министерствоӧ шыӧдчӧм (норасьӧм) воан лунӧ.
Шыӧдчӧм (норасьӧм) видлалӧмсӧ дугӧдлан подувъясыс абуӧсь.
113. Шыӧдчӧм (норасьӧм) видлалан бӧртасъяс серти Министерствоса юрнуӧдысь примитӧ помшуӧм шыӧдчысьлысь корӧмъяссӧ могмӧдӧм йылысь либӧ норасьӧмсӧ могмӧдӧмын ӧткажитӧм йылысь либӧ шыӧдчӧм видлалӧмсӧ дугӧдӧм йылысь помшуӧм гражданинлӧн шыӧдчӧм видлалӧмсӧ дугӧдӧм йылысь заявлениекӧд йитӧдын.
Гижӧда вочакывсӧ, кытчӧ пырӧны шыӧдчӧмсӧ (норасьӧмсӧ) видлалан бӧртасъяс, ыстӧны пошта инпас серти, сы лыдын электроннӧй документӧн электроннӧй пошта инпас серти, мый индіс шыӧдчысь.
Сэк, кор гижӧда шыӧдчӧмын (норасьӧмын) абу пасйӧма шыӧдчӧмсӧ ыстысь шыӧдчысьлысь овсӧ, либӧ пошта инпассӧ, мый серти колӧ ыстыны вочакывсӧ, шыӧдчӧм вылӧ вочакывсӧ оз сетны.
114. Сэк, кор воӧ гижӧда шыӧдчӧм, кӧні эмӧсь ёрччана либӧ увтыртана кывъяс, Министерствоса чина мортлӧн, а сідзжӧ сылӧн семьяӧ пырысьяслӧн олӧмлы, дзоньвидзалунлы да эмбурлы грӧзитӧм, Министерство вермӧ кольны шыӧдчӧмсӧ сыын сувтӧдӧм юалӧмъяс вылӧ вочакывтӧг да юӧртны шыӧдчысьлы инӧд торкавны позьтӧмлун йылысь.
Сэк, кор гижӧда шыӧдчӧмсӧ оз позь лыддьыны, шыӧдчӧм вылӧ оз вочавидзны да сійӧс оз мӧдӧдны видлалӧм вылӧ, мый йылысь Министерствоын шыӧдчӧм пасъян лунсянь сизим лун чӧжӧн юӧртӧны гражданинлы, коді мӧдӧдіс шыӧдчӧмсӧ, кор сылысь овсӧ да пошта инпассӧ позьӧ лыддьыны.
Сэк, кор шыӧдчысьлӧн гижӧда шыӧдчӧмын эм юалӧм, мый вылӧ сылы эз ӧтчыдысь сетлыны гижӧда вочакывъяс водзджык мӧдӧдлӧм шыӧдчӧмъяскӧд йитӧдын да та дырйи тайӧ шыӧдчӧмын оз индыны выль подувъяс либӧ лоӧмторъяс, Министерствоса юрнуӧдысь вермӧ примитны помшуӧм выль шыӧдчӧмлӧн подулавтӧмлун йылысь да тайӧ юалӧм серти шыӧдчыськӧд гижасьӧмсӧ дугӧдӧм йылысь сэтшӧм условие дырйи, мый индӧм шыӧдчӧмсӧ да водзджык ыстӧм шыӧдчӧмъяссӧ ыстылісны ӧти и сійӧ жӧ канму органӧ, меставывса асвеськӧдлан органӧ либӧ сійӧ чина мортлы. Тайӧ помшуӧм йылысь Министерство юӧртӧ шыӧдчысьлы, коді ыстіс шыӧдчӧмсӧ.
Сэк, кор шыӧдчӧмын пуктӧм юалӧм вылӧ вочакывсӧ оз позь сетны сэтшӧм тӧдмӧгъяс восьтытӧг, мый лоӧ канму либӧ оланпасӧн доръян мукӧд гусяторйӧн, шыӧдчысьлы, коді ыстіс шыӧдчӧмсӧ висьталӧны сыын пуктӧм юалӧм вылӧ вочакывсӧ сетны позьтӧмлун йылысь, сы вӧсна мый оз позь восьтыны индӧм тӧдмӧгъяссӧ.
Сэк, кор помкаяссӧ, кутшӧмъяс понда шыӧдчӧмын пуктӧм юалӧмъяс вылӧ вочакывсӧ эз позь сетны, водзӧ вӧлі бырӧдӧма, шыӧдчысь вермӧ выльысь ыстыны Министерствоӧ шыӧдчӧмсӧ.
115. Сэк, кор обжалуйтӧны Министерствоса юрнуӧдысьлысь помшуӧмъяссӧ, норасьӧмсӧ видлалӧны вылынджык сулалысь органын (эм кӧ сійӧ) либӧ сэк, кор сійӧ абу, видлалӧны веськыда Министерствоса юрнуӧдысьӧн тайӧ Уджаланартӧн урчитӧм пӧрадок серти.
116. Шыӧдчысь вермӧ обжалуйтны помшуӧмъяссӧ, кутшӧмъясӧс вӧлі примитӧма канму удж вӧчигӧн, а сідзжӧ Министерствоса да Министерствоса чина йӧзлысь вӧчӧмъяссӧ либӧ вӧчтӧмторсӧ ёрд пӧрадокын Россия Федерацияса оланпастэчасӧн урчитӧм кадколастъясӧ.
Торкалӧмъяс йылысь юӧртан пӧрадок
117. Колана йӧз вермӧны юӧртны ассьыныс инӧдъяссӧ да оланпас серти интересъяссӧ торкалӧм, инӧд торкалан помшуӧмъяс, Министерствоса чина йӧзлӧн вӧчӧмъяс либӧ вӧчтӧмтор, тайӧ Уджаланартлысь положениеяс торкалӧм, вежавидзтӧм оласног либӧ служебнӧй этика торкалӧм йылысь:
Министерстволӧн телефонъяс серти: (8212) 257000, (8212) 246556;
Министерстволӧн пошта инпас серти: 167982, Коми Республика, Сыктывкар, Карл Маркс ул., 210 к.;
Министерстволӧн электроннӧй пошта инпас серти: mіnobr@mіnobr.rkomі.ru, obrnadzorkomі@maіl.ru;
Министерстволӧн сайт вылын: http://mіnobr.rkomі.ru.
